
《瑜伽師地論》卷95〈攝事分中契經事緣起食諦界擇攝第三之三〉
（大正藏：冊30，840b23-846c4；披尋記
：冊四，頁2787-2808）
壹、頌標列

復次，嗢拕南曰：

如理、攝、集諦、得、相、處、業、障、過、黑異熟等、大義、後難得。

貳、長行釋

（壹）如理

一、標智別
若於諦智增上如理及不如理不如實知，不能盡漏；與此相違，如實知故，能盡諸漏。

二、釋智名
當知此中，聞不正法，不為寂靜、不為調伏、不為涅槃所起諸智，名「不如理」。

聽(840c)聞正法，與上相違，當知「如理」。

三、辨彼類

（一）不能盡漏〔不如理〕

1.習諸邪行

（1）由住惡法等
又於此中，住惡說法補特伽羅，於此正法，佛、佛弟子真善丈夫，不樂瞻仰；於別解脫尸羅律儀、密護根門、正知而住如是等類賢聖法中，不自調伏，不受學轉；於諸聖諦，無聞.思.修照了、通達。

（2）起邪勝解
◎又即於彼諸惡說法毘奈耶中，聞不正法，起邪勝解──於不如理，生起如理顛倒妄想；於不如理，不如實知是不如理。

◎又於聽聞正法如理，不如實知是其如理。

（3）明不如理

◎由不知故，於諸所有惡說惡解、有縛無脫、不應思惟顛倒法中，不能解了而故思惟；於諸所有善說善解、有脫無縛、應可思惟無顛倒法，所謂契經及應頌等，乃至廣說，不能解了而不思惟，如是亦名「非理作意」。

◎由此作意，不為
寂靜、不為調伏、不為涅槃，故名「非理」。

（4）生諸見趣

A.依三世辨
◎又復聽聞不正法故，依三言事
增上緣力，顯示過去、未來、現在計我品類。

◎即由如是增上力故，於三世境起不如理作意思惟，謂於過去分別計我，或有、或無；未來、現在，當知亦爾。

B.釋其見處

（A）辨相
彼既如是不如正理作意思惟，或緣所取事，或緣能取事；此不如理作意思惟，或即諸行分別有我，或離諸行分別有我。

a.即諸行分別有我

彼於所計得決定時， 

（a）緣所取事
若緣所取事分別為我，

◎或成常見；由此見故，作是思惟：「我有其我，於現法中是實、是常。」

◎或成斷見；由此見故，作是思惟：「我無其我，於現法中是實、是常。」

（b）緣能取事
◎若緣能取事計有我見，分別為我，作是思惟：「我今以我觀察於我」；或謂我我先有今無，作是思惟：「(841a)我今以我觀察無我。」

◎或復既緣能取之事，計無我見，於現法中，以其無我分別為我，作是思惟：「我今以其無我，隨觀昔曾有我。」

（c）結
如是且說所取、能取差別五相，不如正理作意思惟五種見處，謂即三世所有諸行分別有我。

b.離諸行分別有我

（a）標非理
又復由於不如正理比度作意，離於諸行分別有我。

（b）明所計
◎彼謂如是所計實我，或自能作感後有業，名「能作者」；或他令作，名「等作者」。

◎或自能起現法士用，名「能起者」；或他令起，名「等起者」。

◎或自己作後有業故，或他令作後有業故，感果異熟，名「能生者」；或自能起現士用故，或他等起現士用故，得士用果，名「等生者」。

◎或由自見，或由他見，隨起言說；如是或由自聞、覺、知，或由他聞、覺、知，隨起言說，名「能說者」。

或於妻子及奴婢等所有家屬，隨其所應，施設教勅，令住其處，如是亦復名「能說者」。

◎或復當來業果已生，名「能受者」；或於現法諸士夫果，已現等生，名「等受者」。

◎或於過去彼彼生中，造作種種善、不善業，今於現法領受種種彼果異熟，名「領受者」；或有乃至壽量減盡而便夭喪，能捨此蘊，能續餘蘊。

→若異此者，既無有我，云何得成如上所說諸所作事！

是名第六不如正理作意思惟所攝見處。

（B）釋名
如是諸見，且說皆以薩迦耶見為其自性，
能生其餘。

◎薩迦耶見以為根本所有見趣，故名「見處」。

◎由能障礙能取真實微妙慧故，名「見稠林」。

◎損善法故，名「見曠野」。

◎勞役他故，名「見厭背」。

◎欲求、有求所行歷故，名「見行歷」。

◎詰(841b)責他論，免脫己論而動搖故，名「見動搖」。

◎能善結構後有苦故，名為「見結」。

2.明生苦
習行如是諸邪行者，於現法中未現前漏，令起現前；既現前已，令依下品起
其中品，令依中品起＊其上品：由此為因，生起當來老病死等一切苦法。

→如是當知，由於如理及不如理不實知故，造作苦諦、集諦雜染。

（二）能盡諸漏〔如理〕

1.出因緣
與此相違，聽聞正法，起正勝解──於其如理，無不如理顛倒妄想；於其如理，如實了知是其如理，廣說乃至於應思惟無顛倒法，能正思惟。

2.明斷漏

（1）於見斷
由此因緣，於三世行并其所取及以能取，如實隨觀無我.我所。當於聖諦入現觀時，於見所斷所有諸漏，皆得解脫。

（2）於修斷
得此事已，於上修道所斷諸漏，為令無餘永斷滅故，精勤修習四種因緣。

何等為四？一、善護身故；二、善守根故；三、善住念故；
四、如先所得出世間道，以達世間出沒妙慧多修習故。

「善護身」者，謂正安住，遠避惡象，乃至廣說，如〈聲聞地〉。
由遠避故，於盡諸漏無有障礙。

「善守根」者，謂正安住，於諸可愛現前境界、非理淨相，能正遠離，如理思惟彼不淨相。

「善住念」者，謂住四處：

一者、安住思擇受用衣服等處。

二者、安住能正除遣處靜現行惡尋思處。

三者、安住能正忍受[1]發勤精進所生疲惓、[2]疎惡‧不正淋漏等苦、[3]他麁惡言所生諸苦、[4]界不平等所生苦處。

四者、安住於所修道，依不放逸，無雜住處。

→由正安住如是四處，名「善住念」。

=>彼由如是善護身故、善守根故、善住念故、如先所得出世間道(841c)善修習故
，於修所斷所有諸漏皆能解脫，及隨證得最極究竟。

（貳）攝

一、遮執

復次，若有說言：「此四聖諦唯是境界，或有其我，或有有情，緣此聖諦修諸善法。」

應告彼言：「勿作是說！

二、顯正

（一）出諦攝
所以者何？諸有無量世.出世間善法生起，一切皆歸四聖諦攝。

當知諸法略有二種：一、能知智；二、所知境。其能知智，亦所知境，是故諸智俱行善法，無不攝在四聖諦中。」

（二）廣辨「念住」
彼復修習循身念故，觀品、止品所有善法，始修業地、已作辦地，總得生起。

1.略明修循身念
云何名為「修循身念」？

（1）住始修業地
謂若有住始修業地，如理攀緣若內、若外諸大種色為境正念；或復由他愛與非愛增語、有對觸現行時，如理攀緣觸、受、想、行、及與諸識為境正念。

（2）住已作辦地
或若有住已作辦地，如理攀緣諸所造色為境正念；或復如理攀緣作意及彼所生受、想、行、識為境正念。

→如是一切，略攝名為修循身念。

當知此念，或緣色身，或緣名身。

2.廣釋差別

（1）始業地攝

A.生起觀品善法
云何名「觀」？云何生起觀品善法？

（A）釋「觀」名
謂於內外諸大種色及所餘蘊，正決擇慧，說名為「觀」。

（B）明修諸想
◎若有從初無倒修習分析聚想；

◎於外大種，由觀劫盡修無常想；

◎於內大種所合成身，由觀唯食，漸漸不淨，修不淨想；

由觀從愛
所生長性，及於後際老死法性，修無常想及與苦想。

若
於此身，一切愚夫不能如實了知體是無常、苦故，或執為我、或執我所。即於此身，具足多聞諸聖弟子，如實知故，無有所執，是即能修苦無我想。

◎此無我想，由於其身唯有界想；
有此想故，若復由他愛與非愛增語、有(842a)對諸觸現行──言「非愛」者，即是手、足、杖、塊等觸，彼則於此及此為緣所有受等無色諸行，正觀無常，離愛、離恚，唯觀有界。心緣此身正安住故，如是亦名「遠離愚癡」。

如是所有分析聚想，於外大種修無常想，於內大種修不淨想、若無常想、無常苦想、苦無我想；於所生起受等諸法，依大種身修無常想，離貪.瞋.癡。

（C）結說「生善」
如是觀品無量善法，始修業地，由正修習循身念故，皆得生起。

B.生起止品善法
云何名「止」？云何生起止品善法？

（A）出「止」所依并釋「止」名
謂由修習循身念故，以觀為依，如理修止。

又言「止」者，謂於其內正安住心。

（B）辨「止品善法」

「止品善法」者，

a.正修忍、慈
謂得如是正思擇力，攀緣鋸喻沙門教授，於怨家所正修忍辱，又即緣彼無倒修慈。

b.戒淨乃至得定
既由忍、慈所攝受故，戒得清淨；觀、戒淨故，作是思惟：「我今已於大師聖教微有所作；由是因緣，無所憂悔；無憂悔故深生歡喜，廣說乃至得三摩地。」
彼於爾時，由靜定心，乃至獲得第四靜慮。

c.習不放逸
此三摩地，行拘執故，未能雙運無功用轉，未善清淨。

為欲令其善清淨故，修如前說四支所攝不放逸行，發勤精進，無有怯弱，乃至廣說。

d.引平等捨乃至觀寂靜德
◎彼於後時，第四靜慮清淨鮮白。若復為其靜定愛味漂轉其心，不能於定正捨而住，於滅涅槃不觀寂靜；彼乃依佛、或法、或僧，深生厭恥，作是念言：「我依如來大師佛寶、法毘奈耶善說法寶、無倒修習善行僧寶，為無所得、非有所得，是其惡得、非為善得；於薩迦耶愛藏而住，於滅涅槃不觀寂靜。」

◎彼由內心善調(842b)柔故，纔生厭恥，便能安住引沙門義平等妙捨，於滅涅槃能觀寂靜。

→生起如是止品善法，所謂：忍；慈；尸羅清淨，無悔，歡喜，廣說乃至得三摩地；四支所攝不放逸行；引沙門義平等善捨；觀滅涅槃寂靜功德。

（C）明所作
彼於爾時，由二因緣，多有所作：一、由其妙慧，於大師教，為盡諸漏，能淨修治第四靜慮故。二、於薩迦耶心增上捨故。

=>齊此名為始修業地究竟成滿。

（2）已辦地攝

從是已後，於所修習不生喜足，為欲趣入已作辦地，修循身念。

A.辨善法相

（A）觀色.非色法

觀造色身，如草木、泥，及彼所生餘非色法。以如實慧，通達緣起，能隨趣入如實諦智。

（B）起厭患等
既得入已，依上修道，於去、來、今諸根境界，能起厭患，乃至解脫，
能如實知我已解脫。

B.攝略義

如是名為已作辦地修循身念所生善法，謂觀色身如草.木.泥想，如是觀察無色諸法，真實妙慧通達緣起，能隨趣入四聖諦智，於修道中能起厭患、離欲、解脫、解脫智
見。
=>齊是名為於大師教，以其妙慧所應作事，皆已作訖。所以者何？一切自義皆已究竟，從此已後更無所作，非於作已復須分別。

※若有作已，餘時退失，當更有作，此作雖作，非畢竟作，如諸異生以世間道而得解脫。
3.結明漏.無漏善皆聖諦攝
此中，若先始修業地有漏善法、若後所有已作辦地無漏善法，如是一切隨其所應，當知皆入四聖諦攝。

（參）集諦

一、有差別相

（一）總說
復次，由四因緣，應正了知集諦所攝百八愛行：一、由內外差別故；二、由所依差別故；三、由自性差別故；四、由時分差別故。
1.內外差別
云何名(842c)為內外差別？謂由內、外六處為依，起諸愛行。

2.所依差別
云何名為所依差別？謂愛依止五種我慢。

何等名為五種我慢？謂於我見未永斷故，得有如是我慢現行，於其六處計我起慢：
◎§乃至未為衰老所損，諸行相似相續而轉，作是思惟：「是我如昔」。

§彼若復為衰老所損。

◎或於一時成就好色，或於一時成就惡色；或於一時成就大力、安樂、辯才，或於一時乃至無辯。

§彼若成就好色、大力、安樂、辯時，作是思惟：「我今美妙」。

§若違於此，作是思惟：「我非美妙」。
◎若為衰老所損敗時，作是思惟：「我今變異」。

3.自性差別

（1）總標
云何名為自性差別？謂此五種我慢為依，發起有愛及無有愛。

◎又彼有愛，軟、中、上品差別而轉。

◎於其無有，由審思擇方能起愛，非由意樂任運而住，是故於中無有三品差別建立。
（2）別釋「有愛」

A.軟有愛
當知此中「軟有愛」者，謂

1.於當來願我當有。

2.即於六處願我當有。

3.&4.即如是類願我當有，於同類生有希求故。

異如是類願我當有，於異類生有希求故。

※若先自體是可愛者，願彼相應，故造善業，作是思惟：「願我當有如是種類，如今所有」。

若先自體不可愛者，願彼離隔，故造善業，作是思惟：「願我當有如是種類，異今所有」。

B.中有愛
「中有愛」者，謂於無有不生希欲，為治彼故，1.願我得有，2.即於六處願我得有。

如前所說，3.即如是類願我得有，4.異如是類願我得有，如是一切，應知皆名「中品有愛」。

C.上有愛
「上有愛」者，謂即如是行相差別，作是念言：「願我定有」，猛利思求四種相愛
，(843a)應知說名「上品有愛」。

（3）廣差別

A.依內處別
此五種愛自性差別，由有所依內處別故，說十八種愛行差別。

B.依外處別
於其外處，當知亦爾。

此差別者，謂如於彼內六處中計我起慢，如是於色計為我所而起於慢，謂於此色我自在轉；如是乃至於諸法中計為我所而起於慢，謂於此法我自在轉。餘隨所應，如前應知。

→如是十八，并前愛行，合說總有三十六種愛行差別。

4.時分差別
云何名為時分差別？謂即如是三十六行，各有過去、未來、現在三世差別。

（二）合結百八愛行
如是名為由四因緣有差別故，愛行合有一百八種。

二、無差別相

（一）總出愛相
又於此中無差別相，凡諸所有染污希求，皆名為「愛」。

（二）廣辨異名
又即此愛，

◎集諦攝故，說名為「因」。

◎津潤性故，順生死流而漂轉故，名為「流潤」。

◎於諸境界執著性故，名為「著境」。

◎能與生已，依五取蘊如癰、病等所有眾苦為因緣故，說名「癰根」。

◎難制伏故，說名「流溢」。

◎微細現行，魔所縛故，說名「纖繳」
。

◎上至有頂，高標出故，說名「條幹」。

◎令無飽故，說名「枯竭
」。

◎又即如是所說相愛，纏眾生故，說名為「礙」；由隨眠故，說名為「覆」。

◎即由如是纏及隨眠成上品故，說名「上聳」；成其中品及軟品故，說名「發起」。

◎若欲界愛，於所知境令迷惑故，說為「冥闇」。

若色界愛，於所知境令迷惑故，說為「昏昧」。

若無色愛，於所知境令迷惑故，說為「瞖瞙」。

如有三人：第一盲瞽，第二閉目，第三瞖瞙微覆其眼。

此中第一全無所見；第二少分似有所見，第三雖見，眼不淨故不覩真色。

如是三愛，隨其次第，冥闇、昏昧及與瞖(843b)瞙，當知亦爾。

（肆）得

一、由五相故證得

（一）總說
復次，由五種相轉法輪者，當知名為善轉法輪：一者、世尊為菩薩時，為得所得所緣境界；二者、為得所得方便；三者、證得自所應得；四者、得已，樹他相續，令他自證，深生信解；五者、令他於他所證，深生信解。

（二）別釋

1.所緣境
當知此中「所緣境」者，謂四聖諦。

※此四聖諦安立體相，如前應知。
若略、若廣，如〈聲聞地〉。
 

2.得方便
「得方便」者，謂即於此四聖諦中，三周正轉十二相智。

（1）最初轉
最初轉者，謂昔菩薩入現觀時，如實了知是苦聖諦，廣說乃至是道聖諦。

◎於中所有現量聖智，能斷見道所斷煩惱，爾時說名「生聖慧眼」。

◎即此由依去、來、今世有差別故，如其次第，名「智」、「明」、「覺」。

（2）第二轉
第二轉者，謂是有學，以其妙慧如實通達，我當於後猶有所作，應當遍知未知苦諦，應當永斷未斷集諦，應當作證未證滅諦，應當修習未修道諦。

如是亦有四種行相，如前應知。

（3）第三轉
第三轉者，謂是無學，已得盡智、無生智故，言所應作，我皆已作，如是亦有四種行相，如前應知。

※顯差別
此差別者，謂前二轉四種行相，是其有學真聖慧眼；最後一轉，是其無學真聖慧眼。

3.得所得
「得所得」者，謂得無上正等菩提。

4.自證生信解
「樹他相續，令於自證生信解」者，謂如長老阿若憍陳，從世尊所聞正法已，最初悟解四聖諦法；又答問言：「我已解法」。從此已後，如前所說究竟行相，五皆證得阿羅漢果，生解脫處。

5.令他於他所證生信解

（1）轉隨轉法
最後「令他於他所證生信解」者，謂如長老阿若憍陳，起世間心：「我已解法」。如(843c)來知已，起世間心：「阿若憍陳已解我法」。地神知已，舉聲傳告，經於剎那，瞚息須臾，其聲展轉，乃至梵世。

（2）釋「輪」等名
◎當知世尊轉所解法，置於阿若憍陳身中，此復隨轉置餘身中，彼復隨轉置餘身中，以是展轉隨轉義故，說名為「輪
」（cakra）。

◎正見等法所成性故，說名「法輪」。

◎如來、應供，是梵增語；彼所轉故，亦名「梵輪」。

二、明四種瑜伽

復次，於四聖諦未入現觀，能入現觀，當知略有四種瑜伽，謂為證得所未得法，淨信增上，發生厚欲；厚欲增上，精進熾然；熾然精進，有善方便。

◎言「淨信」者，謂正信解。

◎所言「欲」者，謂欲所得。

◎「精進」，如前略有五種：有勢、有勤，有勇，堅猛，不捨其軛。

◎「善方便」者，謂為修習不放逸故。

無忘失相，說名為「念」。

於諸放逸所有過患了別智相，說名「正知」。

此二所攝，名「不放逸」；於諸染法防守心故，常能修習諸善法故。

三、明諦相

復次，苦諦如諸疾病，
集諦如起病因，
滅諦如病生已而得除愈，
道諦如病除已令後不生。

諸有病者詣良醫所，但應尋求爾所正法；諸有良醫，亦但應授爾所正法，是故更無第五聖諦。諸佛如來拔大愛見無上良醫，亦但宣說爾所正法。

（伍）相

一、舉十過患
復次，背聖諦智、不成現觀諸有沙門.若婆羅門，當知略有十相過患，謂(1&2)有勝義諸沙門等，意不許彼為沙門等；言亦不數為沙門等；(3)諸後有生等眾苦皆未解脫；(4)於諸惡趣亦未解脫；(5)堪能棄捨正所學處；(6)不堪能證諸出世間過人勝法，所謂聖道、道果(844a)涅槃；(7)向善趣故；(8)堪能尋訪除學、無學餘外福田；(9)於超苦苦更不還果，無所堪能；(10)於現法中究竟悟解，解脫一切有餘依苦，無所堪能。

二、反成十德

與此相違，當知即是不背諦智，成就現觀所有沙門、若婆羅門十相功德。

（陸）處

復次，趣向諦智、樂正覺者，應當了知，依四聖諦增上緣力，得所依處，得
得方便，應知是處。

一、得依處
於善說法毘奈耶中，淨信出家，名「得依處」。

二、得
若四沙門果所攝受聲聞菩提，若諸獨覺所有菩提，若諸如來無上菩提，如是三種，當知名「得」。

三、得方便

（一）釋名
如前所說三周正轉，隨其次第，智、見、現觀，名「得方便」。

（二）辨位

1.第一義
應知於入諦現觀時，如實了知是苦聖諦，乃至廣說是道聖諦，說名「智位」。

從此已後，於諸諦中復有所作，應當遍知，廣說乃至應當修習；由此觀故，說名「見位」。

於無學地，如實解了我已遍知、我已永斷、我已作證、我已修習，名「現觀位」。

2.第二義
復有差別：謂諸無學盡、無生智所攝一切極解脫智，說名「智位」。

即此無學極解脫智所引正見，說名「見位」。

從預流果乃至究竟，當知所有一切學慧，名「現觀位」。

（柒）業

復次，應知諦智略有六種作業及相：

一、初三業相

（一）能滅眾苦
謂此諦智是能永滅眾苦前行，如日將出，先現明相。「正盡苦」者，謂初見諦所斷眾苦；「作苦邊」者，謂阿羅漢所斷眾苦。

（二）能破大闇
又此諦智，是能對治大無明闇；如日光明，能破世間所有大闇。

（三）能證不退
又如有一已證諦智，永斷三結。從此無間，由失念故，暫為欲貪、瞋恚所染。

彼於爾時，依不放逸，入初靜慮，由觸諦智，得不還果；如是漸次，(844b)雖入非想非非想定，而與外凡有其差別，由已證得不退法故。如是諦智，有廣大用、有廣大果。

※此中，所有過去諸行，說名「已生」；現在諸行，說名「正生」；未來諸行，說名「當生」。如是一切，總名「集法」。

即此一切，由無常滅，或有已滅、或有向滅、或有當滅，總名「滅法」。

二、後三業相

（一）自善決定
又於諦智已證得者，如大石樓，已善雕飾，八方猛風不能傾動，一切異論不能移轉。

所有悟解，不假他緣，不視他面──彼將何說，我當聽受；不觀他口──適出語已，尋我聽聞思惟籌量審諦觀察。

※「諸他沙門、婆羅門」者，當知即是諸外道輩。

（二）漸次集成
又即一切四聖諦智，漸次集成，名「諦現觀」，非隨闕一。

此諦現觀，猶如餚饍；諸聖弟子無上慧命皆依此活，如受欲者食用餚饍。

苦等諦智，闕餘三智，如睒彌（ZamI）葉；當知餘似娑羅（ZAla）枝葉。
四聖諦智漸次集成，一切圓滿。

（三）與喜樂俱

1.令極輕安
又諸諦智，與喜樂俱，覺真義故，能令身心極輕安故，名「諦現觀」。

2.超越二苦
生那落迦中，略有二苦：一、燒燃苦，二、治罰苦。

由闕諦智，獲斯二苦；此無量生猛利大苦，向
聖諦智，皆能超越。

3.讚勵應得
如是諦智，假使因其燒燃、治罰猛利大苦，於現法中一身滅壞而可得者，應生踊躍，歡喜忍受。縱毀百身，尚應歡喜，況乃唯一！

（捌）障

一、明能斷除

（一）標列四障
復次，若有為修聖諦現觀，當知略有四種障礙。何等為四？一者、不信；二者、上慢；三者、待時；四者、放逸。

（二）別釋斷除

1.斷三不信

◎言「不信」者，復有三種：一、於諦現觀不生信解；二、於僧善行不生信解；三、於佛菩提不生信解。

◎1.為欲斷除初(844c)不信故，世尊自引現量所證聖諦現觀，告諸弟子言：「我已於四聖諦理得現觀故，證覺無上正等菩提。」

2.為欲斷除第二不信，故復說言：「我昔與汝輩，長世久流轉，由未正思惟，覺悟於真諦。我今與汝等，由正見通達，以通達為因，盡生死流轉。彼因緣盡故，自今無後有，唯餘最後身，任
持令不滅。」

3.第三不信於佛菩提如是相轉，謂「若沙門喬答摩種是一切智，何故有問一類能記，一類不記？」

為欲斷除如是不信，故復說言：「我所覺法，無量無邊，譬如大地諸草木葉；為他說者，少不足言，譬如手中升攝波葉
；多分能引無義利故，少分能引有義利故。」當知此中，非不知故而不記別，但由能引無義利故而不記別。

2.斷除上慢

◎言「上慢」者，謂即於彼諦現觀中，起增上慢。

◎為欲斷除如是上慢，故復說言：「如人在遠，以箭射箭筈
，筈＊無遺，甚為希有。或復一毛析為百分，以毛醂毛端，端不落，以極細故，是事復難。通達聖諦，轉難於彼。」
所以者何？由即以其能取作意，還即通達能取作意，如是方有能緣、所緣，平等平等，無漏智生，通達諦理。是故此事最細、最難，箭射箭筈，毛醂毛端，則不如是。

3.斷滅待時

◎言「待時」者，謂於所作推待後時。

◎為欲斷滅如是待時，故世尊說：「無墜人身，甚為難得」，復引盲龜以況其事。

4.斷除放逸

◎云何「放逸」？謂略而言，若邪思惟，若邪尋思，若邪戲論，是名放逸。

§當知若於不應思處而強思惟，名「邪思惟」。

謂或思惟：「我於過去世為曾有(845a)邪
？」乃至廣說。「於未來世，於內猶豫，我為是誰？誰當是我？今此有情從何而來？於是沒已當往何所？」

或思世間，謂「世間常」，乃至廣說；如是或謂「世間有邊」，乃至廣說。

或思有情，謂「命即身」，乃至廣說。

或思有情業果異熟，謂妄思惟：「此作此受」，乃至廣說。

或復思惟諸靜慮者靜慮境界，

或思諸佛諸佛境界：「如來滅後若有若無」，乃至廣說。

彼由世俗、勝義善巧，於是一切，二因緣故不應思惟：一、非思惟所緣境故；二、由其事無所有故。

若有思求非思境事，或有思求無所有事，如是一切皆無所得，唯有令心轉增迷亂。

若於此中，不如正理強思惟者，雖有一類，由宿因力，或起厭離、或起厭離相應作意，緣實境界，於其中間暫爾現行，而復於彼見為過患，生不實想。

→如是思惟世間等法，能引無義。

§「邪尋思」者，當知即是欲等尋思。

§「邪戲論」者，復有六種：謂顛倒戲論，唐捐戲論，諍競戲綸，於他分別勝劣戲論，分別工巧養命戲論，耽染世間財食戲論。

→如是一切，總名「放逸」。

◎為欲斷除此放逸故，如來親自為教誨者，為堪受化補特伽羅，聞已速能斷諸放逸。

二、廣由任持

世尊弟子為斷如是聖諦現觀四種障礙，由三行相，任持聖諦。何等為三？一、由聞慧任持其文；二、由思慧任持其義；三、由修慧任持其證。此中，

◎聞慧，如其所聞，能正任持，是苦聖諦，乃至廣說。

◎又由思慧任持其義，謂諸聖者知其是諦，故名聖諦。

※當知此中由二緣故，得名為(845b)「諦」：

一、法性故──由真實義，說名為「諦」。

二、勝解故──由即於此真實義中起諦勝解，說名為「諦」。

一切愚夫，但由法性得名為「諦」，非勝解故；若諸聖者，俱由二種得名為「諦」，故偏說此名為「聖諦」。

◎又由修慧，於諸諦中獲得內證現量諦智，亦得證淨；
由是因緣，於諸諦、寶
遠離疑惑。諦智、證淨，更互相依，若處有一，必有第二。

（玖）過

復次，若有沙門，或婆羅門，於聖諦智而未相應，於諸聖諦未成現觀，當知略有四種過患。何等為四？

一、惡趣過患
謂於能往下分惡趣生本行中，深起愛樂，造作增長彼相應業，由此顛墜生惡趣坑。

二、欲纏過患
又於欲纏人、天兩趣眾多煩惱常所燒煮生本行中，深起愛樂，造作增長彼相應業；由此因緣，既生彼已，大生熱惱，常所燒然。

三、色、無色纏過患
又於此上色.無色纏所有相應如前所說無明.昏闇.及諸瞖瞙
生本行中，廣說乃至墮於生闇。

四、妄見黑闇過患

（一）標墮界
又由退失受用境界、涅槃道故，於其中間，如生三種世界中間，墮在三種妄見黑闇：一者、常見；二者、斷見；三者、現法涅槃見。由是因緣，墜墮三界，生黑闇處。

（二）顯應知

攝受如是自妄見故，邪無明闇所覆障故，不如實觀如前五支所攝受斷
，由是因緣，應知如實顯示諸諦。

（拾）黑異熟等

一、辨造業

（一）黑黑異熟業
復次，或有一類，於諸聖諦不得善巧，造作.增長黑黑異熟業已，能感那落迦、傍生、鬼趣。由此業故，譬如擲杖，根墮那落迦，中墮旁生趣，端墮餓鬼界。

（二）黑白黑白異熟業
如是一類造作.增長黑白黑白異熟業已，由此雜業，譬如擲杖，或墮惡趣(845c)不清淨處，或墮善趣少清淨處。

（三）白白異熟業
如是一類造作.增長白白異熟業已，由此業故，生在五趣生死諸業所隨逐處，壽盡、業盡，即還從彼色.無色界沒已退墮五趣生死，如五輻輪旋轉不住。

二、明教說

（一）辨差別
◎若有為他說世間道，乃至雖能上昇有頂，當知此說非第一義令上昇教。何以故？如是上昇非畢竟故。

◎若諸如來所說聖諦相應言教，當知此教是第一義令上昇教，何以故？如是上昇是畢竟故。

（二）簡聰慧
◎又若由得諸世俗智，乃至有頂名聰慧者，非第一義說名聰慧，如前說故。

◎若由諦智名聰慧者，是第一義名為聰慧，如前說故。

（拾壹）大義

一、喻諦智

（一）有差別
復次，於其四種聖諦智中，初聖諦智能入聖諦，漸次現觀；譬如本足。第二諦智，譬如牆壁。第三諦智，如下層級。第四諦智，如上寶臺。

（二）無差別
◎又即如是四聖諦智，如四階隥梯
，能令上昇大智慧殿。

◎又即如是四聖諦智，如四桄梯
，能令隥上解脫寂滅。

二、辨現觀

（一）出魔障
◎當知此中有三種愛，譬如三槍，諸惡魔羅執持撓攪
生死大海，令彼受生諸有情類隨而迴轉。

◎如是三種魔羅愛槍，不能令彼三種有情隨而迴轉：一者、勁銳，即是預流；二者、處中，即餘有學；三者、逆流，道行圓滿，隨其所欲，皆能造作。

（二）明盡苦

1.辨餘斷

◎已見聖諦補特伽羅，永斷所有慢所作苦、慢所成苦；由是因緣，諸苦少在，多分已斷，謂諸有學及阿羅漢。

◎如慢所作、所成眾苦，如是諸愛、身語意業、貪瞋癡等所生眾苦，當知一切皆少分在，多分已斷。

2.舉譬喻

（1）喻慢類苦
譬如(846a)礫石及大雪山，如是諸慢所作、所成所有眾苦，若餘、若斷，當知亦爾。

（2）喻愛類苦
◎如大池沼，其水盈滿，於中沾引二滴、三滴，依大池沼水尚甚多；如是無色愛所生苦，若餘、若斷，當知亦爾。

◎如大陂湖，餘如前說；如是色界愛所生苦，若餘、若斷，當知亦爾。

◎又如大海，餘如前說；如是欲界愛所生苦，若餘、若斷，當知亦爾。

（3）喻業等苦
又大雪山，若諸金山，若蘇迷盧及大地喻，又有六種礫石之喻，又泥團喻，餘如前說；
如是身業.語業.意業、貪.瞋.癡等所生眾苦，若餘、若斷，當知亦爾。

3.結義利
如是多苦已遠離故、少苦在故，當知聖諦如實現觀有大義利。

謂諸有學，最極七生人天苦在，諸惡趣苦皆已越度。

若諸無學，唯有現法所依苦在，餘一切苦皆已越度。

（拾貳）難得

一、入諦現觀身難得
復次，若住是身入諦現觀，當知此身最為難得。

二、見聖諦眼難得
又聖明眼見諦有學，轉甚難得。

三、聞等三慧難得
又聞、思、修所成妙慧，亦為難得。

◎由此慧故，於善說法毘奈耶中，如其次第，解了、勝了及以決了。

◎於解了時，能審分別；於勝了時，能生勝解；於決了時，於法入證。

四、善資糧等難得

（一）標列

1.諦觀資糧

又諦現觀所有資糧善有漏法，亦為難得，謂於父母識恩養等諸善業道。

2.有暇圓滿
有暇圓滿亦為難得。

3.正見等法
又有世間初正見等乃至解脫、智為後邊十種正法，亦為難得。

如是諸法，即是有學，即是無學。

（二）隨釋其相

1.諦觀資糧

◎當知此中善知恩養所有士夫補特伽羅，如實了知一切父母皆應孝養。如是知已，於其父母勤修孝養，是名「善識父母恩養」。

◎又樂己利所有士夫補特伽羅，於他有德一切沙門及婆羅門，(846b)如實了知是福田已，如其所應勤修供養，是名「善知所有沙門、若婆羅門」。

◎1.又無貪墮所有士夫補特伽羅，於諸妻子及奴婢等一切親屬，如實了知彼既以我為室、為歸，我若有樂、彼亦隨樂，我若有苦、彼亦隨苦。如是知已，於時時間，正以飲食、衣服給賜，復以病緣醫藥攝受。

2.於彼義利，自然勇勵而為施造，非於一切求彼憶念。稟性忠平，好等分布，亦不淫佚，損費財寶，不於非處生毘奈耶，亦不非處而興憤發，於諸耆長及尊重處正善隨轉。

→如是名為「善御家長」、「善能造作自他義利」。

◎諸所施為皆以正法、不以非法；於現法中他作惡行，深見過失──謂或殺、或縛、或罰、或退，或被譏毀，正思擇已，終不現行。如是名為「於此世罪深見怖畏」。

◎又正觀見造惡行已，於其後世感惡趣苦及感所餘匱乏等苦，正思擇已，終不現行。如是名為「於他世罪深見怖畏」。

◎又時時間能正受學施福業事，造作種種差別福行，所謂看病、事佛法僧，躬為執當。如是等類，名作福行。

於一日夜，乃至盡壽，所有尸羅，能正受學。

→如是總名「惠施、作福、受齋、學戒」。

◎十業道者，謂二、三等差別宣說，
乃至為令由聞、思、慧，於彼相應所有作意，正多修習。

2.有暇圓滿
又諸有情，生惡趣已難可解脫，生善趣已速疾乖離，當知是名有暇圓滿甚為難得。

3.正見等法

◎又見諦故，無有差別正見生起。於過去世，名已生起；於現在世，名今生起；於未來世，名當生起。

如前所說，若習、若修、(846c)若多修習，其義應知。

若世間正見，應隨防護；若有學正見并其斷果，應隨觸證；若無學正見并自離繫果，應隨作證。

· 如說正見，如是乃至解脫、智，應知亦爾。


一、南北傳「十八愛行」之原經文句與修訂

	
	《雜.984經》

	補正之經文
	《增支部A.4,199經》

	修正之經文


	※
	有我故
	有我故有：
	AsmIti sati
	AsmIti sati


	1
	有我
	我有
	asasmIti hoti
	As'asmIti hoti

	2
	欲我
	我無

	satasmIti hoti
	Sat-asmIti hoti

	3
	爾我
	我欲
	itthasmiti hoti
	Itth'asmIti
 hoti

	4
	有我
	我爾
	evasmIti hoti
	Ev'asmIti hoti

	5
	無我
	我異
	aJJnathasmiIti hoti
	AJJath' asmIti hoti 

	6
	異我
	我當
	santi hoti
	Siyan ti
 hoti

	7
	當我
	我不當
	
	

	8
	不當我
	我當
欲
	itthaM santi hoti
	ItthaM
 siyan ti hoti

	9
	欲我
	我當爾
	evaM santi hoti
	EvaM siyan ti hoti

	10
	當爾時
	我
當異
	aJJathA santi hoti
	AJJathA siyan ti hoti

	11
	當異異我
	或
我
	api ha santi hoti
	Api'haM
 siyan ti hoti

	12
	或欲我
	或欲我
	api itthaM santi hoti
	Api'haM itthaM siyan ti hoti

	13
	或爾
	或爾我
	api evaM santi hoti
	Api'haM evaM siyan ti hoti

	14
	或異
	或異我

	api aJJathA santi hoti
	Api'haM aJJathA siyan ti hoti

	15
	或然
	或然
	bhavissanti hoti
	Bhavissan ti
 hoti

	16
	或欲然
	或欲然
	ittham bhavissanti hoti
	ItthaM bhavissan ti hoti

	17
	或爾然
	或爾然
	evaM bhavissanti hoti
	EvaM bhavissan ti hoti

	18
	或異
	或異然

	aJJathA bhavissanti hoti
	AJJathA bhavissan ti hoti


二、釋義［原書p.4-8］： 

※「有『我』故︰有＊＊＊，…」＝「正處於有『我是。』[云云之我見妄想]時，[隨順雜染之緣起性]就有（『我欲』、『我爾』...乃至『或異然』[云云愛行生成]）。」

1.「[有]我欲」＝「[就有]『我是如是也。』[云云之愛行生成]。」
2.「[有]我爾」＝「[就有]『我是如此也。』[云云之愛行生成]。」
3.「[有]我異」＝「[就有]『我是異此』[云云之愛行生成]。」
4.「[有]我有」＝「[就有]『我是有常也。』[云云之愛行生成]。」

5.「[有]我無」＝「[就有]『我是無常』[云云之愛行生成]。」
6.「[有]我當」＝「[就有]『我當來是也。(＝當來有我也。)』[云云之愛行生成]。」
7.「[有]我不當」＝（ ）
「『我不當。』」云云之巴利語，應當是「N'assan ti hoti.」或是「Na siyan ti hoti.」。
「[有]我不當」＝「[就有]『我當來無是也。（＝當來無我也。）』[云云之愛行生成]。」
8.「[有]我當欲」＝「[就有]『我當來如是也。』[云云之愛行生成]。」

9.「[有]我當爾」＝「[就有]『我當來如此也。』[云云之愛行生成]。」
10.「[有]我當異」＝「[就有]『我當來是異此也。』[云云之愛行生成 ]。」
11.「[有]或我」＝「[就有]『或許我當來是（有）也。』[云云之愛行生成]。」
12.「[有]或欲我」＝「[就有]『或許我當來如是也。』[云云之愛行生成 ]。」
13.「[有]或爾我」＝「[就有]『或許我當來如此也。』[云云之愛行生成]。」
14.「[有]或異我」＝「[就有]『或許我當來異此也。』[云云之愛行生成]。」
15.「[有]或然」＝「[就有]『我當生成也。』[云云之愛行生成]。」
16.「[有]或欲然」＝「[就有]『我當生成如是也。』[云云之愛行生成]。」
17.「[有]或爾然」＝「[就有]『我當生成如此也。』[云云之愛行生成]。」
18.「[有]或異然」＝「[就有]『我當生成異此也。』[云云之愛行生成]。」

三、《瑜伽師地論》卷九十五攝事分中契經事［原書p.16-17］： 
彌勒菩薩對《雜.984經》作如下擇攝：「由四因緣，應正了知集諦所攝百八愛行︰一、由內外差別故，1 二、由所依差別故，2 三、由自性差別故，3 四、由時分差別故。4」
1 「內」指於內六處起我見諸愛行；「外」指於外六處起我所見諸愛行。
2 指愛行之依止可分為五種我慢。
3 上述五種我慢為依，發起十三種愛行；合五種我慢，共有十八愛行。
4 過去、未來、現在三世時分差別；合內外、三世之十八愛行，總共百八愛行。

愛依止之「五種我慢」為︰一、「六處計我1 起慢」(1)（我見未永斷故，得有如是我慢現行。） 二、「是我如昔2」(2)（未為衰老所損，諸行相似相續而轉，作是思惟。）三、「我今美妙3」(3)（彼若成就好色、大力、安樂、辯才時，作是思惟。）四、「我非美妙」(4)（於一時無色、力、安、辯時，作是思惟。）五、「我今變異4」(5)（若為衰老所敗時，作是思惟。）

1 計我＝AsmIti；計我起慢＝AsmIti mAna。   2 (「昔」擬作「是」)≒Itth'asmIti.
3 ＝Ev'asmIti.                             4 ≒AJJath'asmIti. 
上述五種我慢為依，由自性差別發起「有愛1」(有軟、中、上三品)及「無有愛2」(6)，無三品差別建立。有愛各品有四愛行，如下：

「軟有愛」四種︰─ ─ －，「於當來願我當有3」(7)；二、「即於六處願我當有4」(8)；三、「即如是類願我當有5」(9) （於同類生有希求故＝願我當有如是種類如今所有）；四、「異如是類願我當有6」(10)（於異類生有希求故＝願我當有如是種類異今所有）。

1＝As'asmIti.        2＝Sat'asmIti.          3＝Siyan ti.
4 ItthaM siyan ti.     5＝EvaM siyan ti.       6＝AJJathA siyan ti.

「中有愛」(於無有不生希欲，為對治無有故。)有四種︰…一、「願我得有1」(11)；二、「即於六處願我得有 2」(12)；三、「即如是類願我得有3」(13)（＝願我得有如是種類如今所有）；四、「異如是類願我得有4」(14)（願我得有如是種類異今所有）。
1 ≒ Api'haM siyan ti.             2 ≒Api'haM itthaM siyan ti. 
3 ≒Api'haM evaM siyan ti.        4 ≒Api'haM AJJathA siyan ti.

「上有愛」（猛利思求我者）有四種︰…一、「願我定有1」(15)；二、「即於六處願我定有2」(16)；三、「即如是類願我定有3」(17)；四、「異如是類願我定有 4」(18)。

1 ≒Bhavissan ti. 2 ≒ItthaM bhavissan ti. 3 ≒EvaM bhavissan ti. 4 ≒AJJathA bhavissan ti.
四、「十八愛行」列表歸納如下［原書p.19］：

	
	世差別
	所  依  差  別

	
	
	我慢現行
	是我如昔(是)
	是我(如此)美妙或非美妙
	我是變異

	
	現在世
	我   有
	我      欲
	我      爾
	我    異

	自性差別
	有　愛
	軟有愛
	當 　來
	我   當
	我  當  欲
	我  當  爾
	我 當 異

	
	
	中有愛
	
	或   我
	或  欲  我
	或  爾  我
	或 異 我

	
	
	上有愛
	
	或   然
	或  欲  然
	或  爾  然
	或 異 然

	
	無　有　愛
	現　在
	我  無
	

	
	
	當　來
	我不當
	


上齎下因老師 指導


釋宗證 敬編

本補充講義摘錄自：楊郁文撰〈南、北傳「十八愛行」之法說及義說〉，中華佛學學報第三期，1990/4，p.1-22








� 此即韓清淨著《瑜伽師地論科句披尋記彙編》，以下略稱《披尋記》。


� [1]印順導師編《雜阿含經論會編（中）》p.99-102。


[2]印順導師編《雜阿含經論會編（中）》p.106，n.3：《論》義，依《中阿含經》卷2〈七法品〉《漏盡經》(大正1，431c13-432c28)〔～M. 2. SabbAsava-Sutta.〕；《增壹阿含經》卷34〈七日品〉(大正2，740a25-741b16)；『增支部』「六集」五八經。


� 《中阿含經》卷2〈七法品〉《漏盡經》(大正1，431c15-21)：「爾時，世尊告諸比丘：以知、以見故諸漏得盡，非不知、非不見也。云何以知、以見故諸漏得盡耶？……若不正思惟者，未生欲漏而生，已生便增廣；未生有漏、無明漏而生，已生便增廣。若正思惟者，未生欲漏而不生，已生便滅；未生有漏、無明漏而不生，已生便滅。」


� 《中阿含經》卷2〈七法品〉《漏盡經》(大正1，431c21-23)：「然凡夫愚人不得聞正法，不值真知識，不知聖法，不調御聖法，不知如真法。」


� 《中阿含經》卷2〈七法品〉《漏盡經》(大正1，432a1-2)：「多聞聖弟子得聞正法，值真知識，調御聖法，知如真法。」


� 《中阿含經》卷2〈七法品〉《漏盡經》(大正1，431c21-432a1)：「然凡夫愚人不得聞正法，不值真知識，不知聖法，不調御聖法，不知如真法。………不知如真法故，不應念法而念，應念法而不念。以不應念法而念，應念法而不念故，未生欲漏而生，已生便增廣；未生有漏、無明漏而生，已生便增廣。」


� 《大正藏》原作「欲」，今依前文與校勘改作「為」［欲＝為【宋】【元】【明】【宮】【聖】【知】(大正30，840d，n.5)］。


�《瑜伽師地論》卷19(大正30，386c15-16)：「若於過去、未來、現在三種言事……。」


另參見卷81(大正30，752c6-8)。


� [1]《中阿含經》卷2〈七法品〉《漏盡經》(大正1，432a13-20)：「云何有漏從見［巴：dassana］斷耶？凡夫愚人不得聞正法，不值真知識，不知聖法，不調御聖法，不知如真法，不正思惟故，便作是念：我有過去世？我無過去世？我何因過去世？我云何過去世耶？我有未來世？我無未來世？我何因未來世？我云何未來世耶？自疑己身何謂是？云何是耶？今此眾生從何所來？當至何所？本何因有？當何因有？」


 [2]《瑜伽師地論》卷87(大正30，785c5-14)：


「又由三分，當知建立薩迦耶見以為根本一切見趣：一、由前際俱行故，二、由後際俱行故，三、由前後際俱行故。


◎前際俱行者，謂如有一作是思惟：我於去世為曾有耶？為曾無耶？曾為是誰？云何曾有？


◎後際俱行者，謂如有一作是思惟：我於來世為當有耶？為當無耶？當為是誰？云何當有？


◎前後際俱行者，謂如有一作是思惟：我曾有誰？誰當有我？今此有情來何所從？於此沒已去何所至？」


《瑜伽師地論》卷95(大正30，844c28-845a3)：


「當知若於不應思處而強思惟，名邪思惟。謂或思惟：我於過去世為曾有邪？乃至廣說。於未來世，於內猶豫，我為是誰？誰當是我？今此有情從何而來？於是沒已當往何所？」


� 「神我」十六種異名之解說，另見《大智度論》卷35(大正25，319b27-c14)。


� 《中阿含經》卷2〈七法品〉《漏盡經》(大正1，432a20-27)：「彼作如是不正思惟，於六見中隨其見生而生真有神，此見生而生真無神，此見生而生神見神，此見生而生神見非神，此見生而生非神見神，此見生而生此是神，能語、能知、能作、教作、起、教起，生彼彼處，受善惡報；定無所從來，定不有、定不當有。是謂見之弊，為見所動，見結所繫。」


� 另見《瑜伽師地論》卷36(大正30，489c21)。


� 起＝趣【宋】【元】【明】【聖】【知】＊(大正30，841d，n.4)。


� 《中阿含經》卷2〈七法品〉《漏盡經》(大正1，432a1-10)：「多聞聖弟子得聞正法，值真知識，調御聖法，知如真法。……知如真法已，不應念法不念，應念法便念。以不應念法不念，應念法便念故，未生欲漏而不生，已生便滅；未生有漏、無明漏而不生，已生便滅也。」


� 《中阿含經》卷2〈七法品〉《漏盡經》(大正1，432a28-b6)：「多聞聖弟子得聞正法，值真知識，調御聖法，知如真法，知苦如真，知苦習=集【宋】【元】【明】、知苦滅、知苦滅道如真。如是知如真已，則三結盡；身見、戒取、疑三結盡已，得須陀洹，不墮惡法，定趣正覺，極受七有；天上人間七往來已，便得苦際。若不知見者，則生煩惱、憂慼；知見則不生煩惱、憂慼，是謂有漏從見斷也。」 


� 此三項，另可參見《瑜伽師地論》卷91(大正30，815b6-8，816c14-17)。


� 參見《瑜伽師地論》卷24(大正30，415c5-9)。


� 《中阿含經》卷2〈七法品〉《漏盡經》(大正1，432b13-21)：「云何有漏從離［巴：parivajjana］斷耶？比丘！見惡象則當遠離，惡馬、惡牛、惡狗、毒蛇、惡道、溝坑、屏廁、江河、深泉、山巖、惡知識、惡朋友、惡異道、惡閭里、惡居止，若諸梵行與其同處，人無疑者而使有疑，比丘者應當離。惡知識、惡朋友、惡異道、惡閭里、惡居止，若諸梵行與其同處，人無疑者而使有疑，盡當遠離。若不離者，則生煩惱、憂慼；離則不生煩惱、憂慼，是謂有漏從離斷也。」


� 《中阿含經》卷2〈七法品〉《漏盡經》(大正1，432b6-13)：「云何有漏從護［巴：saMvara］斷耶？比丘！眼見色護眼根者，以正思惟不淨觀也；不護眼根者，不正思惟以淨觀也。若不護者，則生煩惱、憂慼；護則不生煩惱、憂慼。如是耳、鼻、舌、身、意知法，護意根者，以正思惟不淨觀也；不護意根者，不正思惟以淨觀也。若不護者，則生煩惱、憂慼；護則不生煩惱、憂慼，是謂有漏從護斷也。」


� 《中阿含經》卷2〈七法品〉《漏盡經》(大正1，432b21-c5)：「云何有漏從用［巴：paTisevana］斷耶？比丘！若用衣服，非為利故，非以貢高故，非為嚴飾故；但為蚊虻、風雨、寒熱故，以慚愧故也。若用飲食，非為利故，非以貢高故，非為肥悅故；但為令身久住，除煩惱、憂慼故，以行梵行故，欲令故病斷，新病不生故，久住安隱無病故也。若用居止房舍、床褥、臥具，非為利故，非以貢高故，非為嚴飾故；但為疲倦得止息故，得靜坐故也。若用湯藥，非為利故，非以貢高故，非為肥悅故；但為除病惱故，攝御命根故，安隱無病故。若不用者，則生煩惱、憂慼；用則不生煩惱、憂慼，是謂有漏從用斷也。」


� 《中阿含經》卷2〈七法品〉《漏盡經》(大正1，432c13-16)：「云何有漏從除［巴：vinodana］斷耶？比丘！生欲念不除斷捨離，生恚念、害念不除斷捨離。若不除者，則生煩惱、憂慼；除則不生煩惱、憂慼。是謂有漏從除斷也。」


� [1]《中阿含經》卷2〈七法品〉《漏盡經》(大正1，432c5-13)：「云何有漏從忍［巴：adhivAsana］斷耶？比丘！[1]精進斷惡不善、修善法故，常有起想，專心精勤。身體、皮肉、筋骨、血髓皆令乾竭，不捨精進；要得所求，乃捨精進。比丘！[2]復當堪忍飢渴、寒熱、蚊虻蠅蚤虱、風日所逼；[3]惡聲、捶杖，亦能忍之；[4]身遇諸病，極為苦痛，至命欲絕，諸不可樂，皆能堪忍。若不忍者，則生煩惱、憂慼；不生煩惱、憂慼，是謂有漏從忍斷也。」


[2]另參見《瑜伽師地論》卷30(大正30，450a4-9)，卷42(大正30，524b19-22)，卷98(大正30，862a9-12)。


� 《中阿含經》卷2〈七法品〉《漏盡經》(大正1，432c16-21)：「云何有漏從思惟［巴：bhAvanA］斷耶？比丘！思惟初念覺支，依離、依無欲、依於滅盡，趣至出要；法、精進、喜、息、定；思惟第七捨覺支，依離、依無欲、依於滅盡，趣至出要。若不思惟者，則生煩惱、憂慼；思惟則不生煩惱、憂慼。是謂有漏從思惟斷也。」（？） 


� 《中阿含經》卷2〈七法品〉《漏盡經》(大正1，432c21-27)：「若使比丘有漏從見［巴：dassana］斷則以見斷，有漏從護［巴：saMvara］斷則以護斷，有漏從離［巴： parivajjana］斷則以離斷，有漏從用［巴：paTisevana］斷則以用斷，有漏從忍［巴：adhivAsana］斷則以忍斷，有漏從除［巴：vinodana］斷則以除斷，有漏從思惟［巴：bhAvanA］斷則以思惟斷，是謂比丘一切漏盡諸結已解，能以正智而得苦際。」 


� [1]印順導師編《雜阿含經論會編（中）》p.102-104。


[2]印順導師編《雜阿含經論會編（中）》p.106，n.4：《論》義，依《中阿含經》卷7〈舍梨子相應品〉《象跡喻經》(大正1，464b17-467a27)〔～M. 28. MahA-Hatthipadopama Sutta.〕，《中部》（二八）《象跡喻大經》。


� 《中阿含經》卷7〈舍梨子相應品〉《象跡喻經》(大正1，464b20-23)：「爾時，尊者舍梨子告諸比丘：諸賢！若有無量善法，彼一切法皆四聖諦所攝，來入四聖諦中，謂四聖諦於一切法最為第一。所以者何？攝受一切眾善法故。」


� 愛＝身【甲】(大正30，841d，n.7)。


� 想若＝無我【甲】(大正30，841d，n.8)。


� 詳見《瑜伽師地論》卷27(大正30，430a14-c4)明「界差別所緣」。


� 《中阿含經》卷7〈舍梨子相應品〉《象跡喻經》(大正1，464c1-465a6)：「諸賢！云何五盛陰？謂色盛陰，覺、想、行、識盛陰。諸賢！云何色盛陰？謂有色，彼一切四大及四大造。諸賢！云何四大？謂地界，水、火、風界。諸賢！云何地界？諸賢！謂地界有二：有內地界，有外地界。諸賢！云何內地界？……謂髮、毛、爪、……如是比此身中餘在，內所攝，堅性住，內之所受，諸賢！是謂內地界。諸賢！外地界者，……有時水災，是時滅外地界；……是無常法、盡法、衰法、變易之法，況復此身暫住，為愛所受？謂不多聞愚癡凡夫而作此念：是我，是我所，我是彼所。多聞聖弟子不作此念：是我，是我所，我是彼所。彼云何作是念？若有他人罵詈、捶打、瞋恚責數者，彼作是念：我生此苦，從因緣生，非無因緣。云何為緣？緣苦更樂。彼觀此更樂無常，觀覺、想、行、識無常，彼心緣界住，止合一心，定不移動。彼於後時他人來語柔辭軟言者，彼作是念：我生此樂，從因緣生，非無因緣。云何為緣？緣樂更樂。彼觀此更樂無常，觀覺、想、行、識、無常，彼心緣界住，止合一心，定不移動。


彼於後時，若幼少、中年、長老來行不可事，或以拳扠，或以石擲，或刀杖加。彼作是念：我受此身，色法麁質，四大之種，從父母生，飲食長養，常衣被覆，坐臥按摩，澡浴強忍，是破壞法，是滅盡法，離散之法，我因此身致拳扠、石擲及刀杖加。由是之故，彼極精勤而不懈怠，正身正念，不忘不癡，安定一心。……」


� 《中阿含經》卷7〈舍梨子相應品〉《象跡喻經》(大正1，465a6-15)：「諸賢！世尊亦如是說：若有賊來，以利刀鋸，節節解身。若汝為賊以利刀鋸節節解身時，或心變易，或惡語言者，汝則衰退。汝當作是念：若有賊來，以利刀鋸節節解我身者，因此令我心不變易，不惡語言，當為彼節節解我身者起哀愍心，為彼人故，心與慈俱，遍滿一方成就遊。如是二三四方，四維上下，普周一切，心與慈俱，無結無怨，無恚無諍，極廣甚大，無量善修，遍滿一切世間成就遊。」


� 可參見《中阿含經》卷10〈習相應品〉《何義經》(大正1，485a13-b17)〔～A. X. 1. Kimatthiya.〕。


� [1]「四支所攝不放逸行」者，


(A)《瑜伽論記》卷24(大正42，853c19-21)：「四支所攝不放逸行者：一、善護身；二、善守根；三、善住念；四、得出世間道。」［即《瑜伽師地論》卷95(大正30，841b15-18)］


(B)依《披尋記.4》p.2793，引《瑜伽師地論》卷85(大正30，778a12-16)：「復次，由四支故具足遠離名善具足。何等為四？一者、無第二而住；二者、處邊際臥具；三者、其身遠離；四者、其心遠離，謂於居家境界所生諸相尋思、貪欲、瞋恚悉皆遠離，依不放逸防守其心。」


(C)又《瑜伽師地論》卷18(大正30，379a25-27)提到：「……謂如有一依四所依立四種護，謂命護、身＝力【宋】【元】【明】【宮】護、心雜染護、正方便護，是名不放逸。」


(D)《瑜伽師地論》卷90(大正30，810a27-29)：「正念、正知為所依故，方便勤修四無放逸，謂於晝分若行、若坐，於諸障法淨修其心，乃至廣說。」


[2]「發勤精進」等者，可參見


(A)「五種精進」：《瑜伽師地論》卷57(大正30，617b14-16)，卷85(大正30，778a16-21)，卷89(大正30，801c12-19)。


(B)「三種精進」：《瑜伽師地論》卷42(大正30，525c17-526a23)，卷78(大正30，731b11-13)。


� 《中阿含經》卷7〈舍梨子相應品〉《象跡喻經》(大正1，465a15-24)：「諸賢！彼比丘若因佛、法、眾，不住善相應捨者，諸賢！彼比丘應慚愧羞厭：我於利無利，於德無德，謂我因佛、法、眾，不住善相應捨。……彼因慚愧羞厭故，便住善相應捨，是妙息寂，謂捨一切有，離愛、無欲，滅盡無餘。諸賢！是謂比丘一切大學。」


� 見《瑜伽師地論》卷85(大正30，775b2-18)明「智果漸次：厭、離欲、解脫、遍解脫」。又如卷82(大正30，759c29-760a2)。


� 智＝知【元】【明】(大正30，842d，n.3)。


� 《中阿含.象跡喻經》卷7(大正1，466c28-467a24)：「諸賢！猶如因材木，因泥土，因水草，覆裹於空，便生屋名。諸賢！當知此身亦復如是，因筋骨，因皮膚，因肉血，纏裹於空，便生身名。……諸賢！內眼處及色，眼識知外色，是屬色陰，若有覺是覺陰，若有想是想陰，若有思是思陰，若有識是識陰，如是觀陰合會。……


諸賢！世尊亦如是說：若見緣起便見法，若見法便見緣起。所以者何？諸賢！世尊說五盛陰從因緣生，色盛陰，覺、想、行、識盛陰。彼厭此過去、未來、現在五盛陰，厭已便無欲，無欲已便解脫，解脫已便知解脫：生已盡，梵行已立，所作已辦，不更受有，知如真。諸賢！是謂比丘一切大學。」


� [1]印順導師編《雜阿含經論會編（中）》p.104-106。


[2]印順導師編《雜阿含經論會編（中）》p.106，n.5：《論》義，依《雜阿含.984經》卷35「雜相應」(大正2，256a17-b7)〔～A. IV. 199. TaNhA.〕，《增支部》「四集」一九九經。


案：《雜阿含.984經》參見《雜阿含經論會編（下）》p.691-692。


� 《披尋記.4》p.2795：


「彼若復為衰老所損」者：此下疑有脫文。應言：「諸行不相似轉，作是思惟：『我不如昔』」，義乃圓滿。五種慢中此為第二。「是我如昔」，是第一相。「我今美妙」，是第三相。「我非美妙」，是第四相。「我今變異」，是第五相。并此第二，故成五種。


� 依《披尋記.4》p.2796與楊郁文〈南、北傳「十八愛行」之法說及義說〉，此中「四種相愛」為：(1)「願我定有」；(2)「即於六處願我定有」；(3)「即如是類願我定有」；(4)「異如是類願我定有」。


� 《雜阿含.984經》卷35(大正2，256a24-27)：「謂有我故：有我，欲我，爾我＝時【宋】【元】【明】，有我，無我，異我，當我，不當我，欲我，當爾時，當異異我，或欲我，或爾我，或異，或然，或欲然，或爾然，或異：如是十八愛行從內起。」


(1)asmIti sati, (2) itthasmIti hoti, (3) evasmIti hoti, (4)aJJathasmIti hoti, (5) asasmIti hoti, (6) satasmIti hoti, (7) santi hoti, (8) itthaM santi hoti, (9) evaM santi hoti, (10) aJJathA santi hoti, (11) api ha santi hoti, (12) api itthaM santi hoti, (13) api evaM santi hoti, (14) api aJJathA santi hoti, (15) bhavissanti hoti, (16) itthaM bhavissanti hoti, (17) evam bhavissanti hoti, (18) aJJathA bhavissanti hoti.


案：關於「十八愛行」內容之校訂，詳見補充講義：楊郁文撰〈南、北傳「十八愛行」之法說及義說〉。


� 《雜阿含.984經》卷35(大正2，256a27-29)：「比丘言有我，於諸所有言我欲，我爾，乃至十八愛行從外起。」


� 《雜阿含.984經》卷35(大正2，256a29-b2)：「如是三十六愛行，或於過去起，或於未來起，或於現在起，如是總說百八愛行。」


� 《一切經音義》卷48(大正54，632c17)：「纖繳：之若反；謂矰，云射者；繳，纏也。矰，音憎，惟射矢也。」


� 竭＝渴【宋】【元】【明】【宮】【聖】【知】(大正30，843d，n.1)。


� 《雜阿含.984經》卷35(大正2，256b2-6)：「是名為愛，為網，為膠，為泉，為藕根，能為 眾生障；為蓋，為膠，為守衛，為覆，為閉，為塞，為闇冥，為狗腸，為亂草，為絮，從此世至他世，從他世至此世，往來流轉，無不轉時。」


� [1]印順導師編《雜阿含經論會編（中）》p.106-109。                                           


[2]《雜阿含.379經》卷15(大正2，103c13-104a29)［～S. 56. 11-12. TathAgatena vuttA.］，《相應部》（五六）「諦相應」一一經。又參照一二經。


[3]另可參見水野弘元著《仏教文献研究》p.243-273。


� 前揭《瑜伽師地論》卷95(大正30，841c5-8)所言。


� 詳見《瑜伽師地論》卷27(大正30，434c9-435b21)。另可參見《瑜伽師地論》卷67-68〈攝決擇分〉(大正30，672a22-675b1)的分別決擇。


� 《雜阿含.379經》卷15(大正2，103c14-17)：「爾時，世尊告五比丘：此苦聖諦，本所未曾聞法，當正思惟時，生眼、智、明、覺。此苦集，此苦滅，此苦滅道跡聖諦，本所未曾聞法，當正思惟時，生眼、智、明、覺。」


� [1]《雜阿含.379經》卷15(大正2，103c17-24)：「復次，苦聖諦，知當復知，本所未聞法，當正思惟時，生眼、智、明、覺。苦集聖諦，已知當斷，本所未曾聞法，當正思惟時，生眼、智、明、覺。復次，此苦滅聖諦，已知當作證，本所未聞法，當正思惟時，生眼、智、明、覺。復次，此苦滅道跡聖諦，已知當修，本所未曾聞法，當正思惟時，生眼、智、明、覺。」


[2]前揭《瑜伽師地論》卷95(大正30，843b10-14)。


� 《雜阿含.379經》卷15(大正2，103c24-104a2)：「復次，比丘！此苦聖諦，已知已知出，所未聞法，當正思惟時，生眼、智、明、覺。復次，此苦集聖諦，已知已斷出，所未聞法，當正思惟時，生眼、智、明、覺。復次，苦滅聖諦，已知已作證出，所未聞法，當正思惟時，生眼、智、明、覺。復次，苦滅道跡聖諦，已知已修出，所未曾聞法，當正思惟時，生眼、智、明、覺。」


� [1]關於此經明「三轉十二行相」的經文闡釋，《大毘婆沙論》卷79記載三說：


(A)大德法救依「三無漏根」釋，並「迴經文句」。


(B)阿毘達磨諸論師明「說法者依二次第：一、依隨順說法次第，如此經說；二、依隨順現觀次第，如大德說」。


(C)脇尊者以「釋迦菩薩依欲界聞、思所成慧力修行四諦」解釋。


[2]又關於「眼、智、明、覺」，《大毘婆沙論》并陳二釋：


�
眼�
智�
明�
覺�
�
第一說�
法智忍�
諸法智�
類智忍�
諸類智�
�
第二說�
觀見義�
決斷義�
照了義�
警察義�
�
以上詳見《大毘婆沙論》卷79(大正27，410c10-411a26)。


� 《雜阿含.379經》卷15(大正2，104a2-8)：「諸比丘！……我已於四聖諦三轉十二行，生眼、智、明、覺故，於諸天、魔、梵，沙門、婆羅門，聞法眾中，得出，得脫，自證得成阿耨多羅三藐三菩提。」


� 《雜阿含.379經》卷15(大正2，104a8-13)：「爾時，世尊說是法時，尊者憍陳如及八萬諸天遠塵離垢，得法眼淨。爾時，世尊告尊者憍陳如［～KoNDaJJa」：知法未？憍陳如白佛：已知，世尊！復告尊者憍陳如：知法未？拘鄰白佛：已知，善逝！尊者拘鄰已知法故，是故名阿若拘鄰［～AJJA KoNDaJJa］。」


� 輪＝轉【宋】【元】【明】【宮】(大正30，843d，n.4)。


�《雜阿含.379經》卷15(大正2，104a13-28)：「尊者阿若拘鄰知法已，地神舉聲唱言：諸仁者！世尊於波羅奈國仙人住處鹿野苑中，三轉、十二行法輪，諸沙門、婆羅門，諸天、魔、梵所未曾轉；多所饒益，多所安樂，哀愍世間，以義饒益，利安天人，增益諸天眾，減損阿修羅眾。地神唱已，聞虛空神天、四天王天、三十三天、炎魔天、兜率陀天、化樂天、他化自在天，展轉傳唱；須臾之間，聞于梵身天，梵天乘聲唱言：諸仁者！世尊於波羅奈國仙人住處鹿野苑中，三轉、十二行法輪，諸沙門、婆羅門，諸天、魔、梵，及世間聞法未所曾轉；多所饒益，多所安樂，以義饒益諸天世人，增益諸天眾，減損阿修羅眾。世尊於波羅奈國仙人住處鹿野苑中轉法輪，是故此經名轉法輪經。」


� [1]印順導師編《雜阿含經論會編（中）》p.110。


[2]《雜阿含.380經》卷15(大正2，104b1-5)，《雜阿含.381經》卷15(大正2，104b6-12)。


� 《雜阿含.381經》卷15(大正2，104b7-11)：「爾時，世尊告諸比丘：「有四聖諦，何等為四？謂苦聖諦，苦集聖諦，苦滅聖諦，苦滅道跡聖諦。若比丘於此四聖諦未無間等者，當修無間等，起增上欲，方便堪能，正念、正知，應當覺！(會編中p.111，n.1：「覺」，疑「學」。)」


案：《雜阿含.381經》：「方便堪能」一句，對照《雜阿含.390經》卷15(大正2，105c5-7)：「……是故比丘！於四聖諦無間等，當起增上欲，精勤堪能，方便修學。何等為四？謂苦聖諦，苦集聖諦，苦滅聖諦，苦滅道跡聖諦。」


� [1]印順導師編《雜阿含經論會編（中）》p.114-115。


[2]《雜阿含.389經》卷15(大正2，105a24-b20)。


� 《雜阿含.389經》卷15(大正2，105a29-b1)：「云何名良醫善知病？謂良醫善知如是如是種種病，是名良醫善知病。」


� 《雜阿含.389經》卷15(大正2，105b1-4)：「云何良醫善知病源？謂良醫善知：此病因風起，痰陰起，涎唾起，眾冷起；因現事起，時節起，是名良醫善知病源。」


� 《雜阿含.389經》卷15(大正2，105b4-7)「云何良醫善知病對治？謂良醫善知種種病，應塗藥，應吐，應下，應灌鼻，應熏，應取汗，如是比種種對治，是名良醫善知對治。」


� 《雜阿含.389經》卷15(大正2，105b7-10)：「云何良醫善知治病已，於未來世永不動發？謂良醫善治種種病，令究竟除，於未來世永不復起，是名良醫善知治病更不動發。」


� 另參見《瑜伽師地論》卷27(大正30，434c20-22)。


� [1]印順導師編《雜阿含經論會編（中）》p.115-117。


[2]《雜阿含.390經》卷15(大正2，105b21-c8)［～S. 56. 5-6. SamaNa-brAhmaNA.］，《雜阿含.391經》卷15(大正2，105c9-14)［～S. 56. 5-6. SamaNa-brAhmaNA.］，《雜阿含.392經》卷15(大正2，105c15-106a15)［～S. 56. 22. VijjA.］，《相應部》（五六）「諦相應」二二經。


� [1]《瑜伽論記》卷24(大正42，854c15-24)：


第五、解相。「有十相過患」者：


景及達等云：一、勝義沙門等意不許彼為沙門等；二、言亦不數為沙門等；三、眾苦皆未脫；四、惡趣亦未脫；五、堪能捨學處；六、不堪證勝法；七、尋餘福田；八、捨超苦苦更不還果無所堪能；第九、第十同為一句，從「於現法中」已下文是也。


更有師釋：前五同先師製；第六、不證聖道；第七、不證道果；八、向善趣故尋餘福田，所謂外仙等是也；九、於第三果不能證得；十、於無餘依無所堪能。


[2]依《披尋記.4》p.2779的標讀：「[1]有勝義諸沙門等，意不許彼為沙門等。[2]言亦不數為沙門等。[3]諸後有生等眾苦，皆未解脫。[4]於諸惡趣亦未解脫。[5]堪能棄捨正所學處。[6]不堪能證諸出世間過人勝法，所謂聖道、道果(844a)涅槃。[7]向善趣味［《大正藏》原作「故」」。[8]堪能尋訪除學無學餘外福田。[9]於超苦苦，更不還果，無所堪能。[10]於現法中究竟悟解、解脫一切有餘依苦，無所堪能。」


� 《雜阿含.390經》卷15(大正2，105b22-c5)：「爾時，世尊告諸比丘：[1]若諸沙門、婆羅門，於此苦聖諦不如實知，此苦集聖諦不如實知，此苦滅聖諦不如實知，此苦滅道跡聖諦不如實知，此非沙門之沙門，非婆羅門之婆羅門，彼亦不於沙門義、婆羅門義，見法自知作證：我生已盡，梵行已立，所作已作，自知不受後有；若沙門、婆羅門，於此苦聖諦如實知，此苦集聖諦如實知，此苦滅聖諦如實知，此苦滅道跡聖諦如實知，當知是沙門、婆羅門，沙門之沙門，婆羅門之婆羅門，於沙門義、婆羅門義，見法自知作證：我生已盡，梵行已立，所作已作，自知不受後有。」


《雜阿含.391經》卷15(大正2，105c10-13)：「廣說如上。差別者：[2]於四聖諦不如實知，當知是沙門、婆羅門，非沙門數，非婆羅門數；於四聖諦如實知者，是沙門數，是婆羅門數。」


《雜阿含.392經》卷15(大正2，105c16-106a3)：「爾時，世尊告諸比丘：[3]若沙門、婆羅門，於苦聖諦不如實知，苦集聖諦不如實知，苦滅聖諦不如實知，苦滅道跡聖諦不如實知，當知是沙門、婆羅門，不得脫苦。若沙門、婆羅門，於苦聖諦如實知，於苦集聖諦如實知，於苦滅聖諦如實知，於苦滅道跡聖諦如實知，當知是沙門、婆羅門，解脫於苦。……如於苦不解脫、解脫，如是[4]﹝捨﹞惡趣不解脫、解脫，[5]堪能捨戒退減、不捨戒退減 [6]能自說得過人法自證、不能自說得過人法作證，[7]能於此外求良福田、不能於此外求良福田 [8]能於此外求大師、不能於此外求大師 [9]不能越苦、堪能越苦，[10]不堪能脫苦、堪能脫苦。」


� [1]印順導師編《雜阿含經論會編（中）》p.117-120。


[2]《雜阿含.393經》卷15(大正2，106a16-b23)〔～S. 56. 34. Kulaputta.〕，《相應部》（五六）「諦相應」三‧四經。


� 得＝彼【宋】【元】【明】(大正30，844d，n.1)。


� 《雜阿含.393經》卷15(大正2，106a17-19)：「爾時，世尊告諸比丘：若善男子正信非家，出家學道，彼一切所應，當知四聖諦法。」


� 《雜阿含.393經》卷15(大正2，106a25-b22)：


◎又三結盡，得須陀洹，一切當知四聖諦。何等為四？謂知苦聖諦，知苦集聖諦，知苦滅聖諦，知苦滅道跡聖諦。如﹝是﹞當知，如是當見、無間等。……


若三結盡，貪恚癡薄，得斯陀含，彼一切皆於四聖諦如實知故。……如﹝是﹞當知，如是當見、如是無間等，亦如是說。


五下分結盡，生般涅槃，阿那含不還此世，彼一切知四聖諦。……如﹝是﹞知，如是見、如是無間等，亦如是說。


若一切漏盡，無漏心解脫、慧解脫，見法自知作證：我生已盡，梵行已立，所作已作，自知不受後有，彼一切悉知四聖諦。……如﹝是﹞知，如是見、如是無間等，亦如是說。


◎若得辟支佛道證，彼一切知四聖諦故。……如﹝是﹞知，如是見、如是無間等，亦如是說。


◎若得無上等正覺，彼一切知四聖諦故。……如﹝是﹞知，如是見、如是無間等，亦如是說。


� 《雜阿含.393經》卷15(大正2，106a25)：「如﹝是﹞知，如是見、如是無間等，悉應當說。」


� [1]印順導師編《雜阿含經論會編（中）》p.120-125。


[2]《雜阿含.394經》卷15(大正2，106b24-c1)［～S. 56. 37-38. SuriyupamA.］，《相應部》（五六）「諦相應」三七經。《雜阿含.395經》卷15(大正2，106c2-17)［～S. 56. 37-38. SuriyupamA.］，《相應部》（五六）「諦相應」三八經。《雜阿含.396經》卷15(大正2，106c18-107a2)；《雜阿含.397經》卷15(大正2，107a3-27)［～S. 56. 32. Khadira.］，《相應部》（五六）「諦相應」三二經；《雜阿含.398經》卷15(大正2，107a28-b15)［～S. 56. 39. IndakhIla.］，《相應部》（五六）「諦相應」三九經。《雜阿含.399經》卷15(大正2，107b16-26)［～S. 56. 40. VAdino.］，《相應部》（五六）「諦相應」四０經。《雜阿含.400經》卷15(大正2，107b27-c10)［～S. 56. 34. Cela.］，《相應部》（五六）「諦相應」三四經。《雜阿含.401經》卷15(大正2，107c11-24)［～S. 56. 35. Sattisata.］，《相應部》（五六）「諦相應」三五經。


� 《雜阿含.394經》卷15(大正2，106b24-c1)：「爾時，世尊告諸比丘：譬如日出，明相先起。如是正盡苦，亦有前相起，謂知四聖諦。何等為四？知苦聖諦，知苦集聖諦，知苦滅聖諦，知苦滅道跡聖諦。……」


� 《雜阿含.395經》卷15(大正2，106c2-17)：「爾時，世尊告諸比丘：……若日、月出於世間，眾星亦現，……長夜明照出於世間。如是如來、應、等正覺出於世間，說苦聖諦現於世間，苦集聖諦、苦滅聖諦、苦滅道跡聖諦現於世間，不復闇冥，長夜照明，純一智慧現於世間。……」


� 《雜阿含.396經》卷15(大正2，106c18-107a2)：「爾時，世尊告諸比丘：譬如日出，周行空中，壞諸闇冥，光明顯照。如是聖弟子，所有集法一切滅已，離諸塵垢，得法眼生，與無間等俱，三結斷，所謂身見、戒取、疑。此三結盡，名須陀洹，不墮惡趣法，必定正覺趣，七有天人往生，作苦邊。彼聖弟子，中間雖起憂苦，聽彼聖弟子離欲惡不善法，有覺、有觀，離生喜樂，初禪具足住。不見彼聖弟子有一法不斷能令還生此世者，此則聖弟子得法眼之大義。……」


� 另見：《瑜伽師地論》卷86(大正30，778c14-26)明「得法眼的十種勝利」之第八：「不觀他面，不看他口」；以及卷94(大正30，837a19-25)明「三種補特伽羅猶有苦惱不安隱住」之第二類。


� 《雜阿含.398經》卷15(大正2，107b7-14)：「譬如因陀羅柱，銅鐵作之，於深入地中，四方猛風不能令動。如是沙門、婆羅門，於苦聖諦如實知，苦集聖諦、苦滅聖諦、苦滅道跡聖諦如實知者，當知是沙門、婆羅門，不視他面，不隨他語，是沙門、婆羅門智慧堅固，本隨習故，不隨他語。是故，比丘！於四聖諦當勤方便，起增上欲，精進修學。」


� [1]《瑜伽論記》卷24(大正42，854c25-855a2)：


第七解業。言「睒彌葉及娑羅枝葉」者：


景、達云：西國有樹名睒彌，枝葉參差不一一相當，或一或二乃至六七葉也；喻四諦相隨闕一、闕二、闕三也。娑羅枝葉四四相當；喻四諦智集成圓滿。


又云：睒彌葉缺減不正；娑羅枝葉圓滿具足。


[2]《一切經音義》卷48(大正54，632c19)：「睒彌葉，式[白-日+(丹-、+十)]反；其葉苦也。娑羅葉，光淨也；娑羅，此云謂牢實也。」


� 《雜阿含.397經》卷15(大正2，107a3-27)：「爾時，世尊告諸比丘：……若苦聖諦、苦集聖諦、苦滅聖諦未無間等，而欲苦滅道跡聖諦無間等者，無有是處。譬如有人言：我欲取佉提羅葉，合集作器，盛水持行者，無有是處。所以者何？無是處故。……若苦聖諦、苦集聖諦、苦滅聖諦無間等已，而欲苦滅道跡聖諦無間等者，斯有是處。譬如有言：我以純曇摩葉、摩樓迦葉，合集盛水持行者，此則善說。所以者何？有是處故。……」


� 向＝由【宋】【元】【明】【宮】【聖】【知】。(大正30，844d，n.8)。


� [1]《雜阿含.400經》卷15(大正2，107b27-c10)：「……爾時、世尊告諸比丘：譬如有人，火燒頭、衣，當起增上欲，急救令滅。佛告比丘：莫作是說！當置頭衣，於四聖諦起增上欲，勤加方便，修無間等。……比丘！長夜熾然，地獄、畜生、餓鬼，諸比丘不見極苦。如苦聖諦、苦集聖諦、苦滅聖諦、苦滅道跡聖諦未無間等者，是比丘當忍苦樂、憂悲，於四聖諦勤加精進，方便修習無間等，應當學！……」


[2]《雜阿含.401經》卷15(大正2，107c11-24)：「……爾時，世尊告諸比丘：譬如士夫年壽百歲，有人語言：士夫若欲聞法，當日日三時受苦，晨朝時受百槍苦，日中、晡時亦復如是。於一日中受三百槍苦，如是日日至於百歲，然後聞法得無間等，汝寧能不？時彼士夫為聞法故，悉堪能受。所以者何？人生於世，長夜受苦，有時地獄，有時畜生，有時餓鬼，於三惡道空受眾苦，亦不聞法。是故我今為無間等故，不以終身受三百槍為大苦也。是故比丘！於四聖諦未得無間等者，當勤方便，起增上欲，學無間等。……」


� [1]印順導師編《雜阿含經論會編（中）》p.126-128。


[2]《雜阿含.402經》卷15(大正2，107c25-108a3)〔～S. 56. 23-24. SammAsambuddha.〕，《相應部》（五六）「諦相應」二三‧二四經；《雜阿含.403經》卷15(大正2，108a4-23)〔～S. 56. 21. VijjA.〕，《增壹阿含經》卷17〈四諦品(大正2，631a7-b10)〔～S. 56. 21. VijjA 1.〕，《相應部》（五六）「諦相應」二一經；《雜阿含.404經》卷15(大正2，108a24-b12)〔～S. 56. 31. SiMsapA.〕，《相應部》（五六）「諦相應」三一經。


� 《雜阿含.402經》卷15(大正2，107c26-27)：「爾時，世尊告諸比丘：於四聖諦，平等正覺，名為如來、應、等正覺。……」


� 任＝住【元】【明】(大正30，844d，n.5)。


� 《雜阿含.403經》卷15(大正2，108a7-23)：「爾時，世尊告諸比丘：我與汝等，於四聖諦無知、無見，無隨順覺，無隨順受者，應當長夜驅馳生死。……以我及汝，於此苦聖諦，順知，順入，斷諸有流，盡諸生死，不受後有；於苦集聖諦、苦滅聖諦、苦滅道跡聖諦，順知，順入，斷諸有流，盡諸生死，不受後有。……爾時，世尊即說偈言：我常與汝等，長夜涉生死，不見聖諦故，大苦日增長。若見四聖諦，斷有大流海，生死永已除，不復受後生。」


� 《瑜伽論記》卷24(大正42，855a4-7)：「言教升攝波葉者：舊云戒林者，訛也。西方有樹，名升攝波，其形似此方胡椒樹。此則如來對於慶喜願知無盡之譬也。」


� [1]《雜阿含.404經》卷15(大正2，108a24-b12)：「爾時，世尊與諸大眾，到申恕林，坐樹下。爾時，世尊手把樹葉，告諸比丘：此手中葉為多耶？大林樹葉為多？比丘白佛：世尊手中樹葉甚少，彼大林中樹葉，無量百千億萬倍，乃至算數譬類不可為比。如是，諸比丘！我成等正覺，自所見法，為人定說者，如手中樹葉。所以者何？彼法義饒益，法饒益，梵行饒益，明慧正覺、向於涅槃。如大林樹葉，如我成等正覺，自知正法，所不說者，亦復如是。所以者何？彼法非義饒益，非法饒益，非梵行饒益、明慧正覺、正向涅槃故。……」


[2]《瑜伽師地論》卷64(大正30，654c13-18)：「此中應知四因緣故宣說如是不可記事：或有無故不可記別……；或有能引無義利故不可記別──如《升攝波葉喻經》中如來自言：我所證法乃有爾所而不宣說，何以故？彼法不能引義利故。……」 


� [1]印順導師編《雜阿含經論會編（中）》p.128-129。


[2]印順導師編《雜阿含經論會編（中）》p.130：「《論》承上文，四種障礙之二」。


[3]《雜阿含.405經》卷15(大正2，108b13-c5)〔～S. 56. 45. Chiggala〕，《相應部》（五六）「諦相應」四五經。


� [1]筈＝括【聖】【知】＊(大正30，844d，n.6)。


[2]《一切經音義》卷48(大正54，632c20)：「箭栝：苦活反。《釋名》：箭其末曰栝；栝，會也，謂與絃相會也。」


� 《雜阿含.405經》卷15(大正2，108b24-c2)：「佛告阿難：於意云何？離車童子競射門孔，箭箭皆入，此為難耶？破一毛為百分，而射一毛分，箭箭悉中，此為難耶？阿難白佛：破一毛百分，射一分之毛，箭箭悉中，此則為難。佛告阿難：未若於苦聖諦生如實知，此則甚難；如是苦集聖諦、苦滅聖諦、苦滅道跡聖諦如實知見，此則甚難！」


� [1]印順導師編《雜阿含經論會編（中）》p.130。


[2]印順導師編《雜阿含經論會編（中）》p.131：「《論》承上文，四種障礙之三」。


[3]《雜阿含.406經》卷15(大正2，108c6-20)，《相應部》（五六）「諦相應」四七經。


� 《雜阿含.406經》卷15(大正2，108c6-20)：「爾時，世尊告諸比丘：譬如大地，悉成大海。有一盲龜，壽無量劫，百年一出其頭。海中有浮木，止有一孔，漂流海浪，隨風東西。盲龜百年一出其頭，當得遇此孔不？阿難白佛：不能，世尊！所以者何？此盲龜若至海東，浮木隨風或至海西，南、北、四維，團遶亦爾，不必相得。佛告阿難：盲龜浮木，雖復差違，或復相得；愚癡凡夫漂流五趣，暫復人身，甚難於彼。所以者何？彼諸眾生不行其義，不行法，不行善，不行真實，展轉殺害，強者陵弱，造無量惡故。是故比丘！於四聖諦未無間等者，當勤方便，起增上欲，學無間等。……」


� [1]印順導師編《雜阿含經論會編（中）》p.131-136。


[2]印順導師編《雜阿含經論會編（中）》p.137：「《論》承上文，四種障礙之四」。


[3]《雜阿含.407經》卷16(大正2，108c28-109a26)〔～S. 56. 41. CintA.〕，《相應部》（五六）「諦相應」四一經；《雜阿含.408經》卷16(大正2，109a27-b18)〔～S. 56. 8. CintA.〕，《相應部》（五六）「諦相應」八經；《雜阿含.409經》卷16(大正2，109b19-c3)〔～S. 56. 7. VitakkA.〕，《相應部》（五六）「諦相應」七經；《雜阿含.410經》卷16(大正2，109c4-6)〔～S. 56. 7. VitakkA.〕；《雜阿含.410經》卷16(大正2，109c4-6)〔～S. 56. 7. VitakkA.〕，《相應部》（五六）「諦相應」一０經；《雜阿含.412經》卷16(大正2，109c22-110a2)〔～S. 56. 9. ViggAhikA.〕，《相應部》（五六）「諦相應」九經；《雜阿含.413經》卷16(大正2，110a3-18)；《雜阿含.414經》卷16(大正2，110a19-b4)；《雜阿含.415經》卷16(大正2，110b5-14)。


� 邪＝耶【宋】【元】【明】【宮】(大正30，845d，n.1)。


� 《雜阿含.407經》卷16(大正2，108c28-109a1)：「一時，佛住王舍城迦蘭陀竹園。時有眾多比丘集於食堂，思惟世間而思惟。」（？）


另參見《瑜伽師地論》卷87(大正30，785c5-14)。


� 《雜阿含.408經》卷16(大正2，109a29-b2)：「或謂世間有常，或謂世間無常，世間有常無常，世間非有常非無常；世間有邊，世間無邊，世間有邊無邊，世間非有邊非無邊。……」


� 《雜阿含.408經》卷16(大正2，109b2-3)：「……是命是身，命異身異。」


� 參照《雜阿含.300經》卷12(大正2，85c3-16)：


如是我聞：一時，佛住拘留搜調牛聚落。


時有異婆羅門，來詣佛所，與世尊面相慶慰，慶慰已，退坐一面。白佛言；「云何，瞿曇！為自作自覺耶？」


佛告婆羅門：「我說此是無記，自作自覺此是無記。」


「云何瞿曇！他作他覺耶？」


佛告婆羅門：「他作他覺，此是無記。」


婆羅門白佛：「云何我問自作自覺說言無記，他作他覺說言無記，此義云何？」


佛告婆羅門：「自作自覺，則墮常見；他作他覺，則墮斷見。義說、法說，離此二邊，處於中道而說法，所謂此有故彼有，此起故彼起，緣無明行乃至純大苦聚集。無明滅則行滅，乃至純大苦聚滅」。佛說此經已，彼婆羅門歡喜隨喜，從座起去。


� 《雜阿含.408經》卷16(大正2，109b3-4)：「如來死後有，如來死後無，如來死後有無，如來死後非有非無。」


� 以上另參見《瑜伽師地論》卷10(大正30，330b28-c4)，卷25(大正30，419a18-21)，卷64(大正30，654c10-655a1)等。


� 《雜阿含.409經》卷16(大正2，109b19-21)：「爾時，有眾多比丘集於食堂，或有貪覺覺者、或瞋覺覺者、或害覺覺者。……」


《雜阿含.410經》卷16(大正2，109c4-6)：「如是我聞：一時，如上廣說。差別者，起親里覺，國土人民覺，不死覺，乃至聞佛所說，歡喜奉行。」


� 《雜阿含.411經》卷16(大正2，109c7-10)：「時有眾多比丘集於食堂，作如是論：或論王事，賊事，鬥戰事，錢財事，衣被事，飲食事，男女事，世間言語事，事業事，說諸海中事。」


《雜阿含.412經》卷16(大正2，109c22-27)：「時有眾多比丘，集於食堂，作如是說：我知法律，汝等不知；我所說成就，我等所說與理合，汝等所說不成就，不與理合；應前說者則在後說，應後說者則在前說。而共諍論言：我論是，汝等不如，能答者當答！」


《雜阿含.413經》卷16(大正2，110a3-5)：「時有眾多比丘集於食堂，作如是論：波斯匿王、頻婆娑羅王，何者大力？何者大富？……」


《雜阿含.414經》卷16(大正2，110a19-21)：「時有眾多比丘集於食堂，作如是論：汝等宿命，作何等業？為何工巧？以何自活？……」


《雜阿含.415經》卷16(大正2，110b5-10)：「時有眾多比丘集於食堂，作如是論說：某甲檀越作麤疏食，我等食已，無味無力。我等不如捨彼麤食而行乞食，所以者何？比丘乞食，時得好食，又見好色，時聞好聲，多人所識，亦得衣被、臥具、醫藥。……」


� 如《雜阿含.408經》卷16(大正2，109b4-18)：「爾時，世尊一處坐禪，以天耳聞諸比丘集於食堂論議之聲。聞已，往詣食堂，於大眾前，敷座而坐。……佛告比丘：……如此論者，非義饒益，非法饒益，非梵行饒益，非智、非正覺，非正向涅槃。……應如是論議：此苦聖諦，此苦集聖諦，此苦滅聖諦，此苦滅道跡聖諦。所以者何？如是論議，是義饒益，法饒益，梵行饒益，正智、正覺，正向涅槃。是故比丘！於四聖諦未無間等，當勤方便，起增上欲，學無間等。佛說此經已，諸比丘聞佛所說，歡喜奉行。」


� [1]印順導師編《雜阿含經論會編（中）》p.137-140。


[2]《雜阿含經論會編（中）》p.140：「《論》承上文，明離障。」


[3]《雜阿含.416經》卷16(大正2，110b15-26)〔～S. 56. 16. DhAraNa.〕，《相應部》（五六）「諦相應」一五經；《雜阿含.417經》卷16(大正2，110b27-c12)〔～S. 56. 2027. TathA.〕，《相應部》（五六）「諦相應」二０‧二七經；《雜阿含.418經》卷16(大正2，110c13-29)〔～S. 56. 16. DhAraNa.〕，《相應部》（五六）「諦相應」一六經；《雜阿含.419經》卷16(大正2，111a1-11)；《雜阿含.420經》卷16(大正2，111a12-19)。


� 《雜阿含.416經》卷16(大正2，110b15-26)：「爾時，世尊告諸比丘：汝等持我所說四聖諦不？時有異比丘，從座起，整衣服，為佛作禮，合掌白佛：唯！然！世尊所說四聖諦，我悉受持。佛告比丘：汝云何受持四聖諦？比丘白佛言：世尊說言：此是苦聖諦，我即受持；此苦集聖諦，此苦滅聖諦，此苦滅道跡聖諦──如是世尊說四聖諦，我即受持。……」


� 《雜阿含.417經》卷16(大正2，110b27-c12)：「爾時，世尊告諸比丘：汝等持我所說四聖諦不？時有比丘從座起，整衣服，偏袒右肩，為佛作禮，合掌白佛：唯！然！世尊所說四聖諦，我悉受持。佛告比丘：汝云何持我所說四聖諦？比丘白佛言：世尊說苦聖諦，我悉受持，如如、不離如、不異如，真實、審諦、不顛倒，是聖所諦，是名苦聖諦；世尊說苦集聖諦，苦滅聖諦，苦滅道跡聖諦，如如、不離如、不異如，真實、審諦、不顛倒，是聖所諦──是為世尊說四聖諦，我悉受持。……」


� 另參見《瑜伽師地論》卷27(大正30，434c23-435a1)。


� 《雜阿含.418經》卷16(大正2，110c13-20)：「爾時，世尊告諸比丘：汝持我所說四聖諦不？時有異比丘，從座起，整衣服，為佛作禮，合掌白佛言：唯！然！世尊所說四聖諦，我悉持之。云何四諦？世尊說苦聖諦，我悉持之；苦集聖諦、苦滅聖諦、苦滅道跡聖諦，我悉持之。佛告彼比丘：善哉！善哉！如我所說四聖諦，汝悉持之。……」


� 《大正藏》、《高麗藏》原作「實」，今依《聖本》、《知本》改作「寶」〔實＝寶【聖】【知】(大正30，845d，n.2)〕。


� 《雜阿含.419經》卷16(大正2，111a1-11)：「爾時，世尊告諸比丘：……若於佛不疑惑者，則於苦聖諦不疑惑，苦集聖諦、苦滅聖諦、苦滅道跡聖諦不疑惑。若於法、僧不疑惑者，則於苦聖諦不疑惑，苦集聖諦、苦滅聖諦、苦滅道跡聖諦不疑惑。……」


《雜阿含.420經》卷16(大正2，111a12-19)：「爾時，世尊告諸比丘：……若於苦聖諦無疑者，則於佛無疑，於法、僧無疑。於集、滅、道聖諦無疑者，則於佛無疑，於法、僧無疑。……」


� [1]印順導師編《雜阿含經論會編（中）》p.140-143。


[2]《雜阿含.421經》卷16(大正2，111a20-b9)〔～S. 56. 42. PapAta.〕，《相應部》（五六）「諦相應」四二經；《雜阿含.422經》卷16(大正2，111b10-24)〔～S. 56. 43. PariLAha.〕，《相應部》（五六）「諦相應」四三經；《雜阿含.423經》卷16(大正2，111b25-c7)〔～S. 56. 46. AndhakAra.〕，《相應部》（五六）「諦相應」四六經；《雜阿含.424經》卷16(大正2，111c8-25)；《雜阿含.425經》卷16(大正2，111c26 -112a2)；《雜阿含.426經》卷16(大正2，112a3-10)。


� 《雜阿含.421經》卷16(大正2，111a22-b6)：「……佛知其意，即告言：如是，比丘！此極深嶮，然復有大深嶮嶮於此者，甚可怖畏。謂諸沙門、婆羅門，於苦聖諦不如實知，苦集聖諦、苦滅聖諦、苦滅道跡聖諦不如實知。彼於生本諸行樂著，於老病死、憂悲惱苦生本諸行樂著；而作是行，老病死、憂悲惱苦行轉增長故，墮於生深嶮之處，墮於老病死、憂悲惱苦深嶮之處。如是，比丘！此則大深嶮，嶮於此者。是故比丘！於四聖諦未無間等者，當勤方便，起增上欲，學無間等。……」


� 《雜阿含.422經》卷16(大正2，111b11-22)：「爾時，世尊告諸比丘：有大熱地獄，若眾生生於彼中，一向烔然。……亦更有大熱過於此者，甚可怖畏，無有過上。何等為更有大熱，甚可怖畏，過於此者？謂沙門、婆羅門，此苦聖諦不如實知，苦集聖諦、苦滅聖諦、苦滅道跡聖諦不如實知。如是乃至生老病死、憂悲惱苦大熱熾然，是名比丘大熱熾然，甚可怖畏，無有過者。」


� 《一切經音義》卷48(大正54，632c18)：「瞖膜：又作翳同，於計反；下，音莫。《韻集》云：瞖，目障病也。」


� 《雜阿含.423經》卷16(大正2，111b26-c4)：「爾時，世尊告諸比丘：有大闇地獄，彼諸眾生生彼中者，不見自身分。……如是更有大闇，甚可怖畏，過於此者，謂沙門、婆羅門，於四聖諦不如實知，乃至墮於生老病死、憂悲惱苦大闇之中。」


� 《雜阿含.424經》卷16(大正2，111c13-22)：「……是名小千世界。此千世界中間闇冥，日月光照，有大德力而彼不見。其有眾生生彼中者，不見自身分。……有大闇冥過於此者，謂沙門、婆羅門，於苦聖諦不如實知，乃至墮於生老病死、憂悲惱苦大闇冥中。」


《雜阿含.425經》卷16(大正2，111c27-29)：「爾時，世尊告諸比丘：從小千世界數滿至千，是名中千世界。於是中千世界中間闇冥，如前所說。」


《雜阿含.426經》卷16(大正2，112a4-7)：「從中千世界，數滿至千，是名三千大千世界。世界中間闇冥之處，日月遊行，普照世界，而彼不見；乃至墮於生老病死、憂悲惱苦大闇冥中。」


� [1]印順導師編《雜阿含經論會編（中）》p.144-145。


[2]印順導師編《雜阿含經論會編（中）》p.145：「《論》文承上，明如實顯示。」


[3]《雜阿含.427經》卷16(大正2，112a11-16)〔～S. 56. 29. PariJJeyya.〕；《雜阿含.427經》卷16(大正2，112a17)，《相應部》（五六）「諦相應」二九經；《雜阿含.428經》卷16(大正2，112a18-24)〔～S. 56. 2. PaTisallANa.〕，《相應部》（五六）「諦相應」二經；《雜阿含.429經》卷16(大正2，112a25-b2)〔～S. 56. 1. SamAdhi.〕，《相應部》（五六）「諦相應」一經。


� 《瑜伽師地論》卷87(大正30，789b28-c2)：「諸修斷者略由五支攝受於斷，能於諸行如實顯了：一、 由身遠離故；二、由心遠離故；三、由奢摩他品三摩地故；四、由毘鉢舍那品三摩地故；五、由常委所作故。」


� 《雜阿含.428經》卷16(大正2，112a19-23)：「爾時，世尊告諸比丘：當勤禪思，正方便起，內寂其心。所以者何？比丘禪思、內寂其心成就已，如實顯現。云何如實顯現？謂此苦聖諦如實顯現，此苦集聖諦、苦滅聖諦、苦滅道跡聖諦如實顯現。」


《雜阿含.429經》卷16(大正2，112a26-b1)：「爾時，世尊告諸比丘：當修無量三摩提，專心正念。所以者何？修無量三摩提，專心正念已，如是如實顯現。云何如實顯現？謂此苦聖諦如實顯現，苦集聖諦、苦滅聖諦、苦滅道跡聖諦如實顯現。」 


� [1]印順導師編《雜阿含經論會編（中）》p.145-148。


[2]《雜阿含.430經》卷16(大正2，112b3-11)〔～S. 56. 33. DaNDa.〕，《相應部》（五六）「諦相應」三三經；《雜阿含.431經》卷16(大正2，112b12-20)〔cf. S. 56. 33. DaNDa.〕，《相應部》（五六）「諦相應」三三經；《雜阿含.432經》卷16(大正2，112b21-c1)；《雜阿含.433經》卷16(大正2，112c2-9)；《雜阿含.434經》卷16(大正2，112c10-20)。


� 《雜阿含.430經》卷16(大正2，112b4-10)：「爾時，佛告諸比丘：如人擲杖於虛空中，尋即還墮，或根著地，或腹著地，或頭著地。如是沙門、婆羅門，於此苦聖諦不如實知，苦集聖諦、苦滅聖諦、苦滅道跡聖諦不如實知，當知是沙門、婆羅門，或墮地獄，或墮畜生，或墮餓鬼。是故，比丘！於四聖諦未無間等者，當勤方便，學無間等。」


� 《雜阿含.431經》卷16(大正2，112b13-19)：「爾時，世尊告諸比丘：如人擲杖置虛空中，其必還墮，或墮淨地，或墮不淨地。如是沙門、婆羅門，於苦聖諦不如實知，於苦集聖諦、苦滅聖諦、苦滅道跡聖諦不如實知，以不如實知故，或生善趣，或生惡趣。是故，諸比丘！於四聖諦未無間等者，當勤方便，起增上欲，學無間等。」


� 《雜阿含.432經》卷16(大正2，112b22-29)：「爾時，佛告諸比丘：譬如五節相續輪，大力士夫令速旋轉。如是沙門、婆羅門，於此苦聖諦不如實知，此苦集聖諦、苦滅聖諦、苦滅道跡聖諦不如實知，輪迴五趣而速旋轉，或墮地獄，或墮畜生，或墮餓鬼，或人，或天；還墮惡道，長夜輪轉。是故，比丘！於四聖諦未無間等者，當勤方便，起增上欲，學無間等。」


� 《雜阿含.433經》卷16(大正2，112c3-5)：「爾時，世尊告諸比丘：如來、應、等正覺增上說法，謂四聖諦，開示、施設、建立、分別、散說、顯現、表露。」


� 《雜阿含.434經》卷16(大正2，112c11-17)：「爾時，世尊告諸比丘：何等為黠慧？為此苦聖諦如實知，　此苦集聖諦、苦滅聖諦、苦滅道跡聖諦如實知，為不知耶？諸比丘白佛：如我解世尊所說，於四聖諦如實知者，此為黠慧。佛告比丘：善哉！善哉！於苦聖諦、苦集聖諦、苦滅聖諦、苦滅道跡聖諦如實知者，是則黠慧。」


� [1]印順導師編《雜阿含經論會編（中）》p.148-150。


[2]《雜阿含.435經》卷16(大正2，112c21-113a11)；《雜阿含.436經》卷16(大正2，113a12-b1)〔～S. 56. 44. KUTAgAra.〕，《相應部》（五六）「諦相應」四四經；《雜阿含.437經》卷16(大正2，113b2-18)〔～S. 56. 44. KUTAgAra.〕，《相應部》（五六）「諦相應」四四經。


� 《瑜伽論記》卷24 (大正42，855a25-27&b6-8)：「景師云：觀苦之智如本足，以初得故；集智斷集，如牆壁障賊；滅智漸高，如下層級；道智如上臺。……泰師云：苦智如行者發足欲往；集智如詣寶臺院牆壁；滅智如詣臺下層級；道智如詣寶臺至究竟處。」


� 《一切經音義》卷12(大正54，381c23)：「梯隥：上，體堤反；《韻英》云：木階也，從木弟聲。下，登亘反；《郭注》：〈穆天子傳〉云：隥，阪也；《韻英》云：隥亦梯也；《字書》：隥，坎也，從阜。」


� 《雜阿含.436經》卷16(大正2，113a12-14)：「如須達長者所問，有異比丘問，亦如是說。唯譬有差別：如有四登階道，昇於殿堂。」


《雜阿含.437經》卷16(大正2，113b2-4)：「如異比丘問，阿難所問亦如是說。唯譬差別：佛告阿難：譬如四隥梯昇於殿堂。」


� 《一切經音義》卷68(大正54，754b10)：「桄梯：上，音光，考聲，作橫，云橫於中也，亦謂牀橫也。下，體奚反；《說文》：梯木階也。」


� [1]《大毘婆沙論》卷51(大正27，264c29-265a6)：「或復有執：於四聖諦得現觀時，頓而非漸。為斷彼執，顯於四諦得現觀時漸而非頓；見所斷惑，如修所斷，不應一時斷一切故。若於四諦得現觀時頓非漸者，便違聖教。如契經說：給孤獨長者來詣佛所，白佛言：世尊！於四聖諦得現觀時，為頓？為漸？世尊告曰：如四桄梯，漸登非頓。」


[2]《大毘婆沙論》卷103(大正27，533a20-b2)：「……問：何故作此論？答：為止他宗顯正理故。謂或有說：於四聖諦一時現觀，如分別論者。……為遮彼意，顯現觀時，於四聖諦定漸非頓。若不爾者，便違契經。如契經說：給孤獨長者來詣佛所，頂禮佛足，白佛言：世尊！諸瑜伽師於四聖諦為頓現觀？為漸現觀？佛告居士：諸瑜伽師於四聖諦定漸現觀，如漸登上四桄梯法。」


� [1]印順導師編《雜阿含經論會編（中）》p.150-153。


[2]《雜阿含.438經》卷16(大正2，113b19-27)〔～S. 56. 36. PANA.〕，《相應部》（五六）「諦相應」三六經；《雜阿含.439經》卷16(大正2，113b28-c12)〔～S. 56. 49-50. Sineru.〕，《相應部》（五六）「諦相應」四九‧五０經；《雜阿含.440經》卷16(大正2，113c13-26)〔～S. 56. 52. PokkharaNI.〕，《雜阿含.891經》卷31(大正2，224b11-25)〔cf. S. 13. Abhisamaya saMyutta.〕，《相應部》（五六）「諦相應」五二經；《雜阿含.440經》卷16(大正2，113c27-29)〔～S. 56. 53-54. Sambhejja.〕，《相應部》（五六）「諦相應」五三‧五四‧五七‧五八經；《雜阿含.441經》卷16(大正2，114a1-15)〔～S. 56. 55-60. PathavI & c.〕；《雜阿含.441經》卷16(大正2，114a16-20)。


� 《一切經音義》卷48(大正54，632c23)：「撓攪：呼高反；下，古卯反。《說文》：撓攪，亂也。」


� 《雜阿含.439經》卷16(大正2，113c4-9)：「佛告比丘：其諸眾生，於苦聖諦如實知者，苦集聖諦、苦滅聖諦、苦滅道跡聖諦如實知者，如我手中所執土石。其諸眾生，於苦聖諦不如實知，於苦集聖諦、苦滅聖諦、苦滅道跡聖諦不如實知者，如彼雪山土石，其數無量。」


� 《雜阿含.440經》卷16(大正2，113c27-29)：「如大湖水譬，如是薩羅多吒迦、恒伽［～GaGgA.］、耶符那［～YamunA.］、薩羅遊［～SarabhU.］、伊羅跋提［～AciravatI.］、摩醯［～MahI.］、及四大海，其譬亦如上說。」


� 《雜阿含.441經》卷16(大正2，114a16-20)：「如雪山王，如是尼民陀羅山，毘那多迦山，馬耳山，善見山，佉提羅迦山，伊沙陀羅山，由揵陀羅山，須彌山王，及大地土石，亦復如是。如1.梨果，如是2.阿摩勒迦果，3.跋陀羅果，4.迦羅迦果，5.豆果，乃至6.蒜子譬，亦復如是。」


案：此等諸山，另見《長阿含經》卷18《世記經》〈閻浮提州品〉(大正1，115c7-116a14)。


� 《雜阿含.440經》卷16 (大正2，113c20-22)：「佛告比丘：……如是多聞聖弟子具足見諦，得聖道果，斷諸苦本，如截多羅樹頭，於未來世成不生法。」


� [1]印順導師編《雜阿含經論會編（中）》p.154-157。


[2]《雜阿含.442經》卷16(大正2，114a21-b1)〔～S. 56. 51. Nakhasikha.〕；《雜阿含.442經》卷16(大正2，114b2)〔以下～S. 56. 61-70. AJJatraPacAyika.〕；《雜阿含.442經》卷16(大正2，114b3-6)，《相應部》（五六）「諦相應」六一‧六二經；《雜阿含.442經》卷16(大正2，114b7-8)，《相應部》（五六）「諦相應」六三經；《雜阿含.442經》卷16(大正2，114b9-12)；《雜阿含.442經》卷16(大正2，114b13-c3)，《相應部》（五六）「諦相應」七一～八０經；《雜阿含.442經》卷16(大正2，114c4-19)，《相應部》（五六）「諦相應」一０二～一三一經。


� 《雜阿含.442經》卷16(大正2，114b7-8)：「如甲上土，如是成就聖慧眼者亦復如是；如大地土，如是不成就聖慧眼者亦爾。」 


� 《瑜伽師地論》卷91(大正30，821a4-7)：「如是由心如理作意，聞解了故，思等了故，修諦了故；如其次第，差別說言：應當歡喜，應當等喜，應當遍喜。」


� 《雜阿含.442經》卷16(大正2，114b9-12)：「如甲上土，如是眾生知此法律者，亦復如是。如大地土，如是眾生不知法律者亦爾。如知，如是等知，普知，正想，正覺，正解，法無間等，亦如是。」


� 《雜阿含.442經》卷16(大正2，114b13-14)：「如甲上土，如是眾生知有父母亦爾；如大地土，如是眾生不知有父母亦爾。」


� 《雜阿含.442經》卷16(大正2，114b15-20)：「如甲上土，如是知有沙門、婆羅門，家之尊長，作所應作作福，此世他世，畏罪行施，受齋持戒，亦爾；如大地土，不知有沙門、婆羅門，家之尊長，作所應作作福，此世、他世，畏罪行施，受齋持戒，亦如是說。」


� 《雜阿含.442經》卷16(大正2，114b21-29)：「如甲上土，如是眾生不殺、不盜、不邪婬、不妄語、不兩舌、不惡口、不綺語亦爾；如大地土，如是眾生不持諸戒者，亦爾。如是離貪、恚、邪見，及不離貪、恚、邪見，亦如是說。如甲上土，如是不殺、不盜、不邪婬、不妄語、不飲酒；如大地土，如是不持五戒者亦爾。如甲上土，如是眾生持八戒者亦如是；如大地土，如是眾生不持八戒者亦爾。」


� [1]參見《披尋記.4》p.2808：《瑜伽師地論》卷90〈攝事分〉中「契經事‧處擇攝」(大正30，807b20-c10)明「二種業〔5類〕、三種業〔10類〕、四種業〔1類〕」。另可參見《瑜伽師地論》卷9(大正30，319b1-320a29)明「業差別」。


[2]《瑜伽論記》卷24(大正42，855b18-21)：「『十業道者，謂二三等』者：『二』，謂作、無作二也。三業為『三』。又解：二種三業：一、身等三業；二、福等三業是也。」


� 《雜阿含.442經》卷16(大正2，114c1-3)：「如甲上土，如是眾生持十善者亦如是。如大地土，如是眾生不持十善者亦如是。」


� 《雜阿含.442經》卷16(大正2，114c4-19)：「如甲上土，如是眾生從地獄命終生人中者，亦如是；如大地土，如是眾生從地獄命終還生地獄者，亦如是。如地獄，如是畜生，餓鬼亦爾。如甲上土，如是眾生從地獄命終生天上者亦如是；如大地土，如是眾生從地獄命終還生地獄者亦如是。如地獄，如是畜生，餓鬼亦爾。如甲上土，如是眾生人道中沒還生人道中者，亦如是；如大地土，其諸眾生從人道中沒生地獄中者亦如是。如地獄，如是畜生，餓鬼亦爾。如甲上土，其諸眾生從天命終還生天上者，亦如是；如大地土，其諸眾生天上沒生地獄中者，亦如是。如地獄，畜生，餓鬼亦如是。」


� [1]印順導師編《雜阿含經論會編（中）》p.157-158。


[2]《雜阿含.443經》卷16(大正2，114c25-26)；《雜阿含.443經》卷16(大正2，114c20-24)。


� 《瑜伽師地論》卷86(大正30，783b2-8)。


� 《雜阿含.442經》卷16(大正2，114c25-26)：「如已生，如是今生、當生亦如是。如生，如是起、習、近修、多修，觸、作證，亦如是。」


�《雜阿含經》卷35(大正2，256a24-27)。案：表中依原經順序。


� P.T.S.（1888年版）。


� 參考P.T.S.（1940年版）《分別論（Vibhanga）》第十七品小事分別「十八愛行」論文。


� sati《分別論》作 hoti。


� 「我有、我無」四字，大正本列於「我爾」之後，今移到「我欲」之前；如此構成每列為︰「有、無、欲、爾、異」整然有序之《經》文。以下三列「增」「刪」之字同依此原則。


� 《增支部》作 `itthasmIti`，為巴利（Pali聖典）語實際讀音之「羅馬字體（Roman）」音標寫音；本來為 ittha asmi iti 三字之連聲，為了便利閱讀、解義，「連聲處」以符號表明，文如︰itth'asmiti。「'」符表示省略ittha之「a」音標；「I」表示連合asmi iti二字之間，二短 i 母音連聲成一長 i 母音。（後出連聲處符號標示，例同；不再註明。）


� Siyan ti《增支部》作 santi，今依據《分別論》改正；後出例同。


� 大正本 無「當」字，今補上。


� itthaM《分別論》作:`itthaŋ`,「m」「ŋ」同樣表示鬆唇鼻音；後出，例同。


� 「我」字大正本作「時」，今改作「我」。


� 「或」字大正本作「異」，今改作「或」。


� api'haM《增支部》〈錫蘭手抄本〉作api ha或api，〈緬甸手抄本〉作api haM，《分別論》作apAhaŋ；今依據《增支部》〈緬甸手抄本〉及《分別論》，附新式連聲記號改寫。


� 大正本無「我」字，今補上。


� bhavissan ti《增支部》作 bhavissanti；今依據《分別論》及新式連聲記號改寫。


� 大正本無「然」字，今補上。


� 原註21：《A.4,199經》及《Vibh.17品》均無「我不當」相當之《經》文。

